
Talba

	1

DISKUSSJONI DWAR IL-MORNING AFTER PILL

THE CHAIRPERSON (Onor. Godfrey Farrugia):  Nixtieq nagħti merħba lilkom kollha li qegħdin preżenti għal din il-laqgħa.  Illum iltqajna bħala Kumitat konġunt ifformat mill-Kumitat Permanenti dwar il-Familja, il-Kumitat Permanenti dwar l-Affarijiet Soċjali u l-Kumitat Permanenti dwar is-Saħħa u beħsibna nagħmlu aktar minn laqgħa waħda fuq is-suġġett.  Fil-fatt dawn id-diskussjonijiet se nagħmluhom on a rotating basis.  Illum se nibdew niddiskutu l-morning after pill (MAP), l-użu ta’ mediċina wara li jkun hemm att sesswali u li din il-mediċina ta’ emerġenza tintuża bħala metodu ta’ kontraċezzjoni.  Hawn xi Membri minn dan il-Kumitat li diġà taw il-fehma tagħhom fuq dan is-suġġett imma nixtieq li niddiskutu lil hinn mill-politika u lil hinn mir-reliġjon.  Ix-xewqa tiegħi hi li dan is-suġġett niddiskutuh b’mod xjentifiku, fejn naraw il-mod ta’ kif taħdem din il-MAP, kemm l-ellaOne kif ukoll il-levonorgestrel, u naraw ukoll x’inhuma d-differenzi bejniethom.  

Nixtieq li nitkellmu dwar l-użu b’emerġenza tal-Intrauterine Contraceptive Devices (IUCDs), li niddefinixxu meta tibda l-ħajja u meta tibda t-tqala.  Jien nixtieq li f’dawn id-diskussjonijiet nitkellmu wkoll dwar x’inhuma d-drittijiet tal-mara, tal-individwu u xi tgħid il-Liġi Maltija kif ukoll il-Liġi Ewropea fuq dawn l-affarijiet.  Barra minn hekk nixtieq li jekk il-MAP tidħol f’pajjiżna naraw jekk din għandhiex tkun by prescription jew inkella over the counter.  Għalhekk iddeċidejna li nistiednu numru ta’ entitajiet, NGOs, esperti, professjonisti kif ukoll is-soċjetà ċivili biex f’dan il-Kumitat konġunt nisimgħu b’mod profond u b’mod espert l-opinjoni tas-soċjetà Maltija.  Fuq dan is-suġġett se jsiru tliet laqgħat, b’din tal-lum tkun l-ewwel waħda.  Imbagħad se nagħmlu laqgħa oħra nhar it-Tnejn u t-tielet waħda nhar l-Erbgħa li ġejjin.  (Interruzzjonijiet)  

Issa nistabilixxu l-ħin tal-laqgħat imma wisq probabbli se jsiru fl-istess ħin tal-lum.  Il-proċedura li se nimxu biha se tkun dik fejn kull entità li aħna nistiednu biex tagħmel il-preżentazzjoni tagħha se jkollha għaxar minuti ċans biex tressaq l-argumenti tagħha u mbagħad wara jsiru l-mistoqsijiet mill-Membri preżenti.  Dan l-istħarriġ u d-dibattitu li se nagħmlu se jkun imxandar live fuq il-website tal-Parlament u jixxandar ukoll fuq l-istazzjon televiżiv tal-Parlament.  Għandna wkoll il-preżenza tal-ġurnalisti.  Nixtieq infakkarkom li l-mistoqsijiet isiru min-naħa tagħna u nixtieq li min-naħa tal-mistednin preżenti għal din il-laqgħa ma jinterrompux lil min ikun qiegħed iressaq l-espożizzjoni tiegħu.  

Għal din l-ewwel laqgħa ġew mistiedna biex jagħtu l-veduti tagħhom il-Medicines Authority, li hija rappreżentata mill-Prof. Anthony Serracino Inglott, Dr Mario Mifsud, Prof. Victor Grech u Dr Judy Overend.  Imbagħad għandna lil Professur Mark Brincat, Director of Obstetrics and Gynaecology u wara għandna lil Dr Lara Dimitrijevic, Direttur tal-Womens Rights Foundation.  Għaldaqstant nixtieq nistieden mill-ewwel lil Prof. Serracino Inglott sabiex jagħtina l-preżentazzjoni tiegħu f’isem il-Medicines Authority.

PROF. ANTHONY SERRACINO INGLOTT (Chairperson, Medicines Authority):  Ladarba qam dan il-punt fuq jekk hux il-fehma tiegħi jew le naħseb li jkun aħjar li nirrikonoxxi x-xogħol kollu li jsir mill-awtorità; ix-xogħol li jsir fl-assessment tal-mediċini u l-ġbir ta’ ċertu tagħrif għall-bżonnijiet tal-pubbliku u għall-bżonn tan-nazzjon Malti minn dik li tissejjaħ l-awtorità kompetenti mill-pajjiżi tad-dinja kollha.  U din hija awtorità kompetenti għaliex hija għandha l-informazzjoni kollha fuq is-suġġett.  L-awtorità kompetenti hawn Malta waqqfet ukoll f’dawn l-aħħar snin id-Drug Intelligence & Accession Unit li jiġbor l-intelliġenza fuq il-mediċini.  U minn hawnhekk nixtieq nirringrazzja lill-Kap ta’ din il-unit, l-Ispiżjara Alison Attard, li llum ma setgħetx tkun magħna imma kienet hi li ġabret din l-informazzjoni mid-direttorati kollha.  Nixtieq nirringrazzja wkoll lid-Direttur tal-Liċenzjar, l-Ispiżjara Helen Vella, li llum ma setgħetx tkun magħna għax bħalissa qed tattendi kumitat tal-European Medicines Agency (EMA) f’Londra.  L-Ispiżjara Vella tattendi wkoll is-CMDH li huwa dak il-kumitat li jiddetermina u jasal għall-konklużjonijiet dwar mediċini wara li jkun sema x-xjentisti prominenti kollha u wara li jkun ra l-istudji kollha li jkunu saru fl-Ewropa.     

Illum il-ġurnata dawn l-istudji u analiżi jinsabu kollha fuq l-internet, imma biex nagħtikom idea fiex jikkonsistu, tajjeb ngħidilkom li meta dħalt jien fl-Awtorità tliet snin ilu, kien għad hemm kollox fuq il-karti u kellna kmamar sħaħ mimlijin bil-karti!  Pereżempju studju bħal dan, jimla’ kwart ta’ din il-kamra li qegħdin fiha bil-karti!  Jiġifieri meta ngħidu li qed inħarsu lejn papers, stħarriġ, clinical trials u studji oħra nkunu qed nitkellmu fuq snin ta’ qari fuq xi jrid isir.  U dan l-expertise jinġabar matul numru twil ta’ snin.  Meta ngħid li jien qed nirrappreżenta lill-Awtorità tal-Mediċini bħala l-awtorità kompetenti, jien qiegħed nirrappreżenta lil dawn in-nies u lil dawn ix-xjenzati kollha li għamlu dawn l-istudji kollha.  Qed ngħid dan kollu għax importanti li wieħed ikun jaf x’inhi l-Awtorità tal-Mediċini u għaliex tissejjaħ l-awtorità kompetenti.  

L-ewwel nett irrid ngħid li aħna se nikkonsidraw id-dokumenti uffiċjali u l-aktar dokument uffiċjali, li huwa dokument kompetenti u li huwa meqjus bħala wieħed legali fl-Ewropa, jagħti summary ta’ dawn il-fatturi kollha.  Dan jissejjaħ l-SPC jew is-summary of product characteristics, liema summary hija magħmula bl-ikbar reqqa u bl-akbar għaqal.  Qiegħed ngħid hekk għax it-tobba li jippreskrivu l-mediċini - fil-każ tal-mediċini li huma preskritti u mhux dawk li jinbiegħu over the counter din is-summary hija aktar preċiża u magħmula b’galbu – għandhom id-dritt li jkollhom l-aktar informazzjoni tajba, l-aktar informazzjoni accurate u f’din l-SPC tinġabar il-verità kollha kif inhi meqjusa mill-aqwa xjenzati li jistgħu jiddeterminaw dan.  Fost l-affarijiet li fiha din is-summary insibu l-mode of action.  Wieħed għandu jkun jaf li llum il-mode of action tal-levonorgestrel, preċiżament tal-Levonelle, inbidlet minn kif kienet fl-2006.  Dan qed ngħidu għaliex Malta, dak iż-żmien permezz tar-rappreżentant tagħha s-Sur Richard Cachia Caruana, f’ittra li bagħat lill-Kummissjoni, kien qalilha li Malta tixtieq li l-levonorgestrel ma jidħolx fis-suq Malti u kkwota dettall minn dan l-SPC, li llum m’għadux hemm.  Fil-qosor dan id-dettall jgħid li l-levonorgestrel jista’ jaffettwa b’xi mod l-implantation.  Issa aktar tard nurikom kif inhu eżatt dan id-dettall, għalkemm dan id-dettall m’għadux hemmhekk.  Konsegwenza ta’ dan, dik l-ittra li bagħat is-Sur Richard Cachia Caruana dak iż-żmien, fejn kien qal li minħabba li l-Bioethics Comittee f’Malta qal li jekk din tinterferixxi mal-implantation mela qed tagħmel abort u f’Malta mhux possibbli li jsir l-abort, dik illum m’għadhiex treġi.  Jiġifieri llum ma tistax tgħid aktar hekk għax dik il-klawsola m’għadhiex hemm.  

Tajjeb li wieħed jgħid ukoll li dak iż-żmien l-Awtorità dwar il-Mediċini kienet tat parir li dawn il-prodotti għandhom jidħlu Malta għax bħala Awtorità, naraw l-efficacy, il-quality u s-safety tal-prodott u minn dawn it-tliet punti ġie determinat li din għandha tidħol Malta.  Imma mbagħad kienet twaqqfet milli tidħol fil-pajjiż minħabba li kienet tinterferixxi fl-implantation u l-gvern ta’ dak iż-żmien deherlu li jekk din tinterferixxi fl-implantation jista’ jkun hemm abort u allura kiteb lill-EMA f’dan is-sens.  Dan l-argument illum ma jreġi xejn u għalhekk tajt il-parir lill-Prim Ministru fil-Kabinett li aħna bħala Awtorità ma nistgħux iżjed ngħidu li dan il-prodott ma jinbiegħx Malta għax huwa abortifacient, għax issa dik il-klawsola tneħħiet.  U kuntrarjament għal dak li jaħsbu xi wħud, id-ditta tal-mediċini li poġġiet dik il-klawsola hemmhekk xtaqet li dik il-klawsola tibqa’ għax b’hekk setgħet turi kemm il-prodott huwa effikaċi!  Jiġifieri kuntrarju ta’ kif jaħsbu xi wħud b’mod żbaljat, id-ditta tal-mediċini ma riditx tneħħi dik il-klawsola minn hemmhekk imma kellha tneħħiha wara li xjentifikament intwera li m’għandhiex grounds biex tħalliha hemm.  Dan intwera wkoll fi stqarrijiet mill-World Health Organisation (WHO), meta qalet li ċerti pajjiżi qegħdin jgħidu li ma jridux il-MAP – dawn kienu pajjiżi żgħar – on the false grounds li din il-pillola hija abortifacient.  

Li se ngħid illum huma dettalji speċifiċi fuq il-Levonelle u l-Ulipristal li huma rakkomandati bħala emergency contraception.  Irridu ngħidu wkoll li meta nitkellmu fuq il-mode of action u fuq dettalji oħra, dawn jgħoddu biss jekk il-prodott jintuża skont l-istruzzjonijiet tiegħu.  Mela jekk persuna ma tużax il-prodott skont l-istruzzjonijiet, dak ngħidulu off label u hemmhekk tkun qed tieħu responsabilità ta’ għemilha.  Jista’ jkun għemil tajjeb li tużah off label u jista’ ikun għemil ħażin.  Issa x’inhi emergency contraception?  Naħseb li ntqal ħafna fuq x’inhi u xi tfisser u allura nista’ naqbeż din il-parti tal-preżentazzjoni ta’ x’inhi d-definizzjoni ta’ emergency contraception skont il-WHO. 

THE CHAIRPERSON:  Min-naħa tagħna tista’ taqbiżha.  

PROF. ANTHONY SERRACINO INGLOTT:  Il-WHO tgħid eżattament hekk fuq l-emergency contraception:
“All women and girls at risk of an unintended pregnancy have a right to access emergency contraception and these methods should be routinely included within all national family planning programmes. Moreover, emergency contraception should be integrated into health care services for populations most at risk of exposure to unprotected sex, including post-rape care and services for women and girls living in emergency and humanitarian settings.” 
“As part of this core obligation, states should ensure that the commodities listed in national formularies are based on the WHO model list of essential medicines, which guides the procurement and supply of medicines in the public sector. A wide range of contraceptive methods, including emergency contraception, is included in the core list of essential medicines.” 

Nenfasizza punt importantissimu u sinifikattiv, liema punt jgħid li “in some countries emergency contraception is not available on the false grounds that it causes abortion”.  Issa tajjeb li ngħidu li l-WHO mhijiex kontra l-abort, madankollu xorta qiegħda tiġbed l-attenzjoni li min jgħid hekk, qiegħed juża false grounds.  

Qrajna ħafna fuq il-metodi ta’ kontraċezzjoni li hawn f’pajjiżna u fuq metodi ta’ kontraċezzjoni aċċettati u wżati regolarment.  Aktar tard nixtieq nidħol iktar fuq dan il-punt għax huwa punt importanti.  L-Awtorità dwar il-Mediċini ma tistax timxi by two weights two measures u għax prodott hu ta’ ditta partikolari mela tajjeb u l-istess prodott imma ta’ ditta oħra huwa ħażin jew għax ditta jirnexxilha tiġbor ċertu sapport minn ċerti postijiet all right u ditta oħra għax ma ġibditx dak is-sapport hija all wrong.  Mela għalfejn qed nagħmlu hekk hawn Malta?!  Għalfejn dawn il-prodotti speċifiċi li qed insemmu, jiġifieri l-Levonelle u l-EllaOne, l-awtoritajiet kompetenti ...  Issa jekk irridu ngħidu li l-awtoritajiet kompetenti huma irresponsabbli, kif hawn min għoġbu jsejjaħli ...  Hawn min jgħid ukoll li the law is an ass u hawn min jgħid li l-Parlament is an ass!  Issa l-liġijiet joħorġu mill-Parlament!  Issa jekk iridu jgħiduli ass jgħiduli u jgħidu wkoll li jien irresponsabbli, ma ġara xejn b’daqshekk.  Jien se nibqa’ ngħid il-verità u kif inhuma l-affarijiet! 

ONOR. DEO DEBATTISTA:  Huwa intom li tivvotawlna biex inkunu hawnhekk!

PROF. ANTHONY SERRACINO INGLOTT:  Anke lili, intom appuntajtuni.  L-Onor. Debattista ħabib kbir tiegħi u mhux se jgħid li jien irresponsabbli.  Li rrid ngħid hu li jekk pereżempju hawn Malta nippermettu l-copper intrauterine device, li skont id-definizzjoni twaqqaf l-implantation, dik mhijiex questionable.  Nobody questions jekk din twaqqafx l-implantation u ħadd ma meriha.  Hawn Malta ħadd ma qal li din hija abortifacient u allura għandna nwaqqfuha.  Jekk niġu għall-Yuzpe Method, li bħalissa nikkalkolaw li qed jużawha aktar min-nofs it-tobba Maltin, dik żgur li tagħmel effett akbar mil-Levonelle u mill-ellaOne!  M’hemmx dubju dwar dan u ħadd mhu jikkontestaha din!  Ħadd ma waqqaf lit-tobba avolja hemm tobba li ddikjaraw huma stess li jekk imur xi ħadd għandhom dawn qed jgħidulhom biex jieħdu erba’ tablets filgħodu u erba’ tablets filgħaxija minn dik il-pillola!  

Il-Microgynon, li ħadd ma jinnega li tinterferixxi fl-implantation, is-sena l-oħra ntużaw mal-1,000 Microgynon filwaqt li s-sena ta’ qabel intużaw ħafna aktar u s-sena ta’ qabel jerġa’ ħafna aktar.  L-użu tal-Microgynon qed jonqos minħabba s-side effects u mhux minħabba li huwa abortifacient.  Imma jekk il-Microgynon tintuża bil-libertà kollha, u tista’ tgħid li tintuża minn tliet kwarti tat-tobba u tal-ispiżjara Maltin, kif ħadd qatt ma qal biex jitwaqqaf mis-suq lokali?!  Il-Microgynon jagħmel ħafna aktar effett fuq il-uterine lining milli tagħmel l-ellaOne jew milli tagħmel il-Levonelle.  Għalhekk irridu noqogħdu attenti x’se nagħmlu.  Forsi hawn min jgħid li għamilna żball li ħallejna l-Microgynon jidħol fis-suq lokali għal dawn l-aħħar 20 jew 30 sena għax jista’ jkun li ilu jsir abort għal dawn l-aħħar 30 sena, bil-probabilità tkun li għamilna eluf kbar ta’ aborti skont min jiddefinixxi li dak huwa abortifacient!  Ovvjament jien mhux se nidħol fuq dak il-mertu għax dak jarah ħaddieħor.  Jien hawnhekk irrid nuri li l-Levonelle u l-ellaOne ma jinterferixxux mal-uterus lining.  

Insibu li l-Ulipristal, jiġifieri l-ellaOne, hija available mingħajr riċetta tat-tabib, f’22 pajjiż tal-Unjoni Ewropea.  Dan is-suġġett, jiġifieri jekk għandhiex ssir bir-riċetta jew le, forsi tiġi kkonsidrata aktar tard għax dik hija fil-fakultà tal-pajjiż li jiddeċiedi.  Aħna bħala awtorità, biex niddeċiedu jekk noħorġuhiex bir-riċetta jew mingħajr riċetta, għandna nisimgħu sew x’għandhom xi jgħidu fuqha.  Aħna għandna l-opinjoni tagħna, naraw ukoll x’kien intqal f’pajjiżi oħra u nagħmlu r-rakkomandazzjonijiet tagħna, imma mbagħad finalment dik mhijiex deċiżjoni fejn tkun qed tagħmel inġustizzja, fejn tkun qed tgħid ħmerija jew ħrafa xjentifika għax dik hija xi ħaġa suġġetta għal dak li jixtieq jagħmel il-pajjiż.  Allura fuq jekk għandhiex tkun bir-riċetta jew mingħajr riċetta, hija xi ħaġa diskutibbli.  

Xi ħaġa oħra li trid tiġi kkonsidrata hija l-età ta’ meta wieħed jista’ jużaha.  Dan l-aħħar iċ-Chairperson f’artiklu semma  l-età li tabib jista’ jara pazjent.  U din l-istess.  X’inhuma r-restrictions?  Hemm ċerti pajjiżi bħall-Kroazja u l-Italja fejn għalihom l-age restriction hija ta’ 18-il sena.  Mela f’dawn iż-żewġ pajjiżi, ma tistax tagħtiha lil tfajliet li għandhom inqas minn 18-il sena mingħajr il-permess tal-ġenituri tagħhom.  Il-Polonja l-age restriction is for women younger than 15.  Hemm pajjiżi oħra li jagħtuha lill-Head Teachers biex dawn jaraw huma lil min jagħtuha mingħajr ma jgħidu lill-ġenituri at any age!  Din hija diskutibbli.

THE CHAIRPERSON:  Prof. nixtieq niġbidlek l-attenzjoni li l-għaxar minuti li kellek għad-dispożizzjoni tiegħek, ilhom li skadew.  Għalhekk se nagħtik tliet minuti oħra biex tikkonkludi d-diskors tiegħek.  

PROF. ANTHONY SERRACINO INGLOTT:  Kollox sew.  Mela mhux se nidħol fuq kif taħdem l-ATC code għax ħafna kitbu fuq kif taħdem jew ma taħdimx u donnu li kulħadd sar espert kbir fuqha!  Jien kont se ngħidilkom xi tgħid l-ATC code imma se jkolli naqbiżha għax biex nispjegaha rrid nieħu nofs siegħa.  (Interruzzjonijiet)  Meta kont nagħti l-lectures fuq dawn is-suġġetti u biex nispjegaha lill-istudenti tal-Mediċina u lill-istudenti tal-Farmaċija, kont nieħu numru ta’ credits jew madwar għaxar lectures!  U din biex nispjegaha lil nies li relattivament jifhmu mhux ħażin fis-suġġett.  

THE CHAIRPERSON:  Għandek mill-inqas erba’ tobba quddiemek.

PROF. ANTHONY SERRACINO INGLOTT:  Nista’ nispjegaha għat-tobba. Jiddispjaċini ngħid li smajt ħafna affarijiet li qalu xi tobba li xi kultant ikunu agħar minn dak li jgħidu nies oħra,  imma mhux se noqgħod ngħidhom hawn.  Imma nerġa’ ngħid li fuq din irrid mill-inqas nofs siegħa biex nagħmel ġustifikazzjoni tagħha.  Kif jaħdem l-ATC code jista’ jaqrah kulħadd.  Issa liema huwa dak il-prodott li huwa l-istess bħal-Levonelle u li għandna Malta bħalissa?  Dan huwa l-importanti għax bħala Awtorità rridu naraw li what is good for the goose is good for the gander.  Jien kif se niġġustifika ruħi li prodott ta’ ditta nħallih jidħol mentri prodott ta’ ditta oħra ma nħallihx jidħol?  Għiduli kif se niġġustifika ruħi u kien għalhekk li tajt parir lill-Prim Ministru li jekk il-Gvern jiddeċiedi li l-ellaOne u l-Levonelle ma jridx idaħħalhom, biex jien inkun nista’ ma nħallihomx jidħlu filwaqt li nħalli prodotti oħra jidħlu, irid jgħaddi liġi drakonjana li tgħid li l-Parlament, ir-rappreżentant tal-poplu hekk irid, irid jiddistingwi bejn ditta u oħra, bejn prodott u ieħor.  Il-Parlament għandu dritt li jagħmilha u jekk issir, imbagħad jien ikolli nissottometti ruħi għal-liġijiet tal-pajjiż.  

Liema huma dawn il-prodotti?  Hemm il-Mirena li l-mode of action tagħha huwa “prevention of proliferation of the endometrium”.  L-effett tagħha huwa ċar u qiegħda fis-suq.  Tridu li tiġi mneħħija l-Mirena!?  Il-Levosert, li l-mode of action tagħha huwa “thickening of the cervical mucus thus inhibiting the passage of sperm” kif ukoll “suppression of ovulation in some women.”  Mela suppost hija aċċettabbli ħdejn il-Mirena mhux hekk?  Il-mode of action tal-Microgynon huwa by “Inhibiting ovulation”, “thickening of the cervical mucus thus inhibiting the passage of sperm” kif ukoll  “rendering of the endometrium unreceptive to implantation”.  X’inhi din id-differenza? Din hija aktar serja mil-levonorgestrel u allura dan ifisser li t-tobba li kitbu riċetta għall-Microgynon kollha għamlu abort!?  Jiġifieri saru eluf ta’ aborti?  Kollox sew.  Hekk għamlu.  

Sur President, nixtieq niġbidlek l-attenzjoni għal din l-islide għax qed turi l-pharmacodynamic properties uffiċjali tal-Microgynon 30 ED.  Fil-fatt qed jingħad li l-Microgynon 30 ED “is an oestrogen-progestogen combination which acts by inhibiting ovulation by suppression of the mid-cycle surge of luteinising hormone, the inspissation of cervical mucus producing a barrier to sperm - mhux abort - and the rendering of the endometrium unreceptive to implantation.”.  Mela din abortifacient skont id-definizzjoni tagħhom.  U għalfejn iħalluha fis-suq din?  Bħala regolatur għandi ngħidilhom li waħda li l-SPC ma tgħidx li hi abortifacient, bid-definition tagħhom stess, ma nħalluhiex tidħol fis-suq u fiha ħafna inqas side effects mentri l-oħra nħalluha tidħol fis-suq!  Ħalli nagħtikom idea ta’ kemm inbiegħu prodotti fl-aħħar 12-il xahar.  Mela Mirena nbiegħet ‘il fuq minn 1,000 pakkett, il-Jaydess inbiegħet mal-100 pakkett u Microgynon inbiegħet ‘il fuq minn 1,000 pakkett.  

Issa ħalli niġu fuq kif irridu nilliċenzjaw il-levonorgestrel u l-Levonelle hawn Malta u għalfejn l-ellaOne m’għandhiex bżonn ta’ liċenzja minn għandna.  Il-levonorgestrel daħal by a mutual recognition procedure, jiġifieri Malta hija one of the concerned member states.  Biex tirreġistra mediċina f’pajjiż, fi ftit kliem inti trid jew tkun centrally authorised, jiġifieri tiġi reġistrata mill-EMA u mbagħad tgħaddiha lill-pajjiż konċernat.  Dan l-aħħar il-livell tan-nies fl-Awtorità tagħna, li tħaddem mal-50 ruħ magħha, tela’ u issa bdew jirrikonoxxuna wkoll biex nagħmlu l-evalwazzjoni tas-centralised procedures.  Apparti milli dan idaħħlilna income u li jagħmilna sostenibbli, juri wkoll ir-rispett li kisbet l-Awtorità. L-Awtorità telgħet fil-ħames pajjiż li għamel l-akbar evaluations ta’ generics li huma ċentrali.  Dan qed ngħidu biex nurikom f’liema stat hija meqjusa l-Awtorità tagħna, li żgur hija l-iżgħar waħda fl-Ewropa kollha, però hija waħda ta’ prestiġġju kbir minħabba x-xjenzati li għandna.  

Dak hu l-mod ta’ kif tista’ tidħol il-Levonelle hawn Malta bħala concerned member state, u allura jekk japplika xi ħadd biex jirreġistra hawnhekk m’hemmx raġuni għaliex m’għandniex naċċettawh.  Issa naħseb li din hija l-aktar slide importanti mid-diskussjoni kollha li qed issir bħalissa.  Hawnhekk għandkom kif kienet l-SPC fl-2006, jiġifieri meta s-Sur Richard Cachia Caruana kiteb għan-nom ta’ Malta r-raġuni għalfejn m’għandniex indaħħluha f’Malta.  U r-raġuni kienet li “it could prevent implantation”.  Dik kitibha fl-ittra tiegħu s-Sur Richard Cachia Caruana.

THE CHAIRPERSON:  Bħala point of information u biex inkunu ġusti tajjeb ngħidu li l-Bioethics Committee ta’ dak iż-żmien kien qal l-istess kliem ukoll.

PROF. ANTHONY SERRACINO INGLOTT:  Is-Sur Richard Cachia Caruana qal dak il-kliem proprju minħabba l-Bioethics Committee.  Mela s-Sur Cachia Caruana kiteb fuq dak li jaf hu?!  Kiteb dik l-ittra fuq dak li qalulu min jifhem fis-suġġett.  Jien qed insemmi lis-Sur Richard Cachia Caruana ...  (Interruzzjonijiet)  Dażgur.  Il-parir xjentifiku mill-Medicines Authority kien li tidħol għax il-parir xjentifiku kien ibbażat mhux fuq il-mode of action imma fuq il-quality, l-efficacy u s-safety.  Issa fuq quality għaddiet mil-laboratorju, fuq l-efficacy nafu li hija effikaċi, anzi meta qed jgħidu li “it could prevent implantation” tfisser li hija aktar effikaċi u allura tgħaddi żgur u bħala safety żgur li hija aktar sikura mill-emergency contraceptives l-oħrajn.  Mela aħna qed indaħħlu dawk li huma inqas safe milli dik li hija aktar safe!  U huwa proprju hemm fejn inweġġa’ bħala regolatur u hemm fejn inkun irresponsabbli jekk inħalli l-pubbliku Malti juża affarijiet li huma inqas safe minn affarijiet iżjed safe però b’mod illegali.  

U hawnhekk fejn tidħol ir-responsabilità ta’ min jagħmel il-liġi.  L-aħħar SPC tal-Levonelle ġie miktub fl-2014 u hemmhekk qiegħed jaqta’ barra “could prevent implantation” minnha.  Jien hawnhekk se nurikom il-verità tal-istorja dokumentata.  Ir-rakkomandazzjoni mill-Awtorità tal-Mediċini ta’ dak iż-żmien - jiġifieri jekk jien irresponsabbli llum, kienu irresponsabbli ta’ qabli wkoll għax għamlu l-istess rakkomandazzjoni - kienet tgħid hekk u din intbagħtet lil Dr Ray Busuttil li kien is-Supretendent of Public Health ta’ dak iż-żmien.  Kif qed taraw dik l-ittra hija datata 23 ta’ Ġunju, 2016 imma min kiteb l-ittra għamel żball fid-data għax fil-verità riedet tiġi l-2006.  U lil Dr Busuttil kienu kitbulu hekk; 

“The medicinal products are of adequate safety, quality and efficacy to be granted a Marketing Authorisation in terms of Article 22 of the Medicines Act, 2003.”.  

Dak iż-żmien, jiġifieri fl-2006, iddeċieda li jibgħatha lill-Bioethics Committee u dan qallu li “the Committee is of the opinion that such a product should not be placed on the market.”.  U dik li qed taraw f’din l-islide hija l-ittra issued by the Bioethics Consultative Committee to the Licensing Authority u allura lis-Supretendent of Public Health fuq l-opinjoni li tagħtu l-Medicines Authority ta’ dak iż-żmien.  Ir-raġuni tal-Bioethics Committee mhux se naqraha kollha għax inkella ċ-Chairperson taqbiżlu u jkollu raġun għax jien nibqa’ għaddej.  

THE CHAIRPERSON:  We are setting standards for others u issa dawn l-istandards diġà ksirniehom!  U allura se jkollna problema biex inlaħħqu ...

PROF. ANTHONY SERRACINO INGLOTT:  Jekk triduni nieqaf, jien nirrispetta s-Sedja u nieqaf hawnhekk imma din hija l-aktar parti importanti.  Hawnhekk qed jgħidu li “emergency contraception within 72 hours after an unprotected sexual intercourse or in case of failure of a contraceptive method; and that it’s mode of action – u din importanti ħafna - could also prevent implantation.”  Mela dak li bbaża l-opinjoni tiegħu fuqu l-Bioethics Committee m’għadux ireġi llum.  Dan fuq il-Levonelle.   Issa l-istorja tal-ellaOne hija kemxejn differenti imma jekk nibdew fuq l-ellaOne ma nispiċċaw qatt!  Fil-fatt fuq l-ellaOne l-aktar li ntqalu ereżijiet farmakoloġiċi u jiddispjaċini ngħid li wħud minnhom intqalu minn persuni li għallimthom jiena stess!  Jista’ ikun li m’għallimthomx tajjeb.  

THE CHAIRPERSON:  Grazzi.  Issa se nagħmlulek mistoqsija waħda min-naħa tal-Membri preżenti u mbagħad jekk xi ħadd ikollu xi mistoqsija supplimentari jkun jista’ jagħmililek wara.  Il-mistoqsija trid tkun mingħajr statement u diretta kemm jista’ ikun u se nagħtik madwar żewġ minuti biex tirrispondihom.   

PROF. ANTHONY SERRACINO INGLOTT:  Jekk tkun mistoqsija li ma nistax nirrispondiha f’żewġ minuti jkolli ngħidlek biex inħalluha għal darb’oħra.  

THE CHAIRPERSON:  Fil-preżentazzjoni tiegħek semmejt l-LNG u b’mod partikolari għamilt riferenza għall-Mirena.  Issa aħna nafu li l-Mirena għandha 52 milligrams ta’ LNG, li huma slow release u li matul il-ġurnata terħi 20 micrograms.  Din il-pillola tintuża bħala a planned contraceptive.  Fit-tabulation inti għidt li l-Mirena 20 micrograms prevents the proliferation of the endometrium.  Allura jekk din qiegħda tagħmel it-thinning of the endometrium u aħna nafu li l-pillola tal-MAP fiha 1.5mg, ma taħsibx li jekk 20 micrograms induces thinning, 1.5mg se jagħmel aktar thinning?

PROF. ANTHONY SERRACINO INGLOTT:  Trid tara liema kappell tridni nilbes.  Kif għidt inti fil-bidu, jien qed nilbes il-kappell tal-Awtorità tal-Mediċini.  Imma jekk tridni nilbes il-kappell ta’ professur li jgħallem il-pharmacotherapeutics, nista’ nagħmel hekk ukoll imma żgur li jkolli bżonn nofs siegħa biex inwieġbek!  

THE CHAIRPERSON:  Tħassbek hux?!  

PROF. ANTHONY SERRACINO INGLOTT:  Din hija mistoqsija relevanti ħafna u hija mistoqsija diffiċli ħafna biex tispjegaha.  Prima facie jidher kif qed tgħid inti imma fil-verità mhuwiex hekk!  Għalhekk din trid tidħol fi studju farmakoliġiku, eċċ. biex tirrispondiha.  Bħala Awtorità aħna noqogħdu fuq l-istudji u d-dokumenti li ġew deċiżi mill-aqwa esperti li għandha fl-Ewropa.  Issa aħna qed nipprovaw nibbidjaw biex inġibu l-EMA f’Malta u waħda mir-raġunijiet għal dan mhux biex inġibu €600 miljun turnover fis-sena imma għaliex – u din ikkonfermahieli r-Rettur stess – din għandha magħha l-aqwa xjenzati tad-dinja!  Aħna rridu nġibuha hawn biex inġibu f’pajjiżna l-aqwa xjenzati; li mbagħad ikunu jistgħu jagħtu lectures, jagħtuna pariri, jitilgħu jixhdu, eċċ.  

Dawn huma l-esperti li kitbu l-SPC.  Jekk taqra l-SPC tal-Mirena ssib dokumentat minn dawn l-esperti dak li għidtlek jien.  Jiġifieri dak mhux Prof. Serracino Inglott qed jgħidu imma jien qed ngħid dak li hemm fl-SPC.  Issa jekk trid nista’ ngħidlek ukoll xi jgħid il-Prof. Serracino Inglott.  L-SPC tal-ellaOne u tal-Levonelle ġew miktuba mill-aqwa esperti u l-SPC tagħhom ma tgħidx hekk.  Allura jew se noqogħdu fuq dawn l-aqwa esperti jew inkella se niddeċiedu li aħna bravi ħafna iżjed minn dawn l-esperti kollha!  Lanqas jien fl-Awtorità ma niddeċiedi hekk imma noqgħod - u bħala Awtorità kompetenti obbligat li nagħmel dan jekk irid ikolli kwalunkwe dinjità - fuq l-SPC.

THE CHAIRPERSON:  Grazzi.  L-Onor. Franco Mercieca.

ONOR. FRANCO MERCIECA:  Naħseb li l-Prof. kien ċar ħafna fi kliemu.  Issa jekk fhimt sew inti għedt li pilloli li fihom l-oestrogen mhumiex abortifacient u pilloli li fihom il-progesterone huma abortifacient.  Fhimtek sew? 

PROF. ANTHONY SERRACINO INGLOTT:  Trid toqgħod attent u naħseb li fuq din ikun aħjar li jirrispondi Prof. Mark Brincat.  Din ma rridx nidħol fiha għax mhijiex biċċa tal-Awtorità.  Prof. Brincat jista’ jgħidlek li f’ċertu postijiet il-progesterone nużawh preċiżament biex inżommu t-tqala!  Jiġifieri l-oppost!

ONOR. FRANCO MERCIECA:  Imma waqt li jkun hemm it-tqala għaddejja u mhux qabel!

PROF. ANTHONY SERRACINO INGLOTT:  Iva.

ONOR. FRANCO MERCIECA:  Hemmhekk differenti.  Jekk aħna se nafdaw ix-xjenza m’hemmx dubju dwar li għandna nħallu l-Levonelle.  Min-naħa l-oħra jekk mhux se nafdaw lix-xjenza u se ngħidu li dawn l-esperti kienu fil-but ta’ xi ħadd, mela hemmhekk se nibqgħu bid-dubju.  Jien se nafda fix-xjenzati li qed jgħidu l-verità u għalhekk m’għandix problema dwar din.

ONOR. HELENA DALLI (Ministru għad-Djalogu Soċjali, Affarijiet tal-Konsumatur u Libertajiet Ċivili):  Sur President, jekk fhimt sewwa, meta inti għamilt il-mistoqsija tiegħek u Prof. Serracino Inglott qallek li huwa għandu żewġt ikpiepel; wieħed bħala Chairman tal-Awtorità u l-ieħor bħala xjenzat, inti għedtlu li din il-mistoqsija tħassbek.  (Interruzzjonijiet)  Jien hekk smajtek tgħid.  Issa Prof. tista’ jekk jogħġbok tiddikjara li mhux il-mistoqsija tħassbek għax inti għandek risposta ċara u xjentifika imma biex tirrispondi trid aktar minn żewġ minuti.  Jiġifieri mhux għax il-mistoqsija tħassbek imma għax it-tweġiba xjentifika u preċiża teħodlok il-ħin biex tirrispondiha u m’għandekx dak il-ħin!

PROF. ANTHONY SERRACINO INGLOTT:  Ministru, il-mistoqsija tħassibni għax għandha tħasseb lil kwalunkwe xjenzat!  Bl-umiltà kollha se nirrispondik billi ngħidlek li trid tkun espert ta’ ċertu kalibru biex tifhimha f’nofs siegħa, f’siegħa, f’sagħtejn u probabilment teħodlok ħafna iżjed minn hekk biex tagħti risposta għal dik il-mistoqsija.  Issa jien ma nlum lil ħadd li jagħmel dik il-mistoqsija għax hija mistoqsija pertinenti!  Dik hija mistoqsija li nagħmluha aħna lil Ph.D student tagħna li jkun qiegħed jagħmel teżi fuq dan is-suġġett.

ONOR. HELENA DALLI:  Grazzi.

THE CHAIRPERSON:  Grazzi.  L-Onor. Deo Debattista.

ONOR. DEO DEBATTISTA:  Dik l-islide li wrejtna, jiġiferi ta’ qabel tal-aħħar, għalfejn fil-mode of action ġie inkluż li qed ikun hemm impediment tal-implantation?  On what grounds ġiet inkluża dik?

PROF. ANTHONY SERRACINO INGLOTT:  Jiena ma kontx u lanqas jien membru tas-CMDH.  Dik il-mistoqsija jkun aħjar li tirrispondik fuqha d-Director of Licencing, l-Ispirżjara Helena Vella, li għandha esperjenza vasta fil-proċeduri li jintużaw biex tidħol xi ħaġa u biex toħroġ xi ħaġa oħra.

ONOR. DEO DEBATTISTA:  Ma kienx hemm studji fuqha?

PROF. ANTHONY SERRACINO INGLOTT:  Li nista’ ngħidlek hu x’naħseb jien li jiġri imma ovvjament se jkolli niddevja ftit mill-Medicines Authority.  Inti taf sew u kif jafu ħafna mill-ispiżjara li huma medical representatives, li dawn iħarrġuhom fuq kif għandhom jikkonvinċu tabib sabiex jikteb il-mediċini tagħhom u fuq kif għandhom jikkonvinċu lill-awtoritajiet dwar l-effikaċja ta’ dik il-mediċina.  Aħna neżaminaw l-effikaċja, il-kwalità u s-sigurtà tal-prodott.  

Fl-antik meta sirt spiżjar jien l-effikaċja ma kenitx ta’ importanza u mbagħad daħlet maż-żmien.  U kien jiġi tollerat ħafna xi tgħid fuq il-mode of action.  Ftit kien hemm xjenza at a cellular level li tista’ tiddiskrivi l-mode of action.  Jien naħseb li dak iż-żmien id-ditta li tagħmel il-Levonelle riedet lir-rappreżentanti tagħha jmorru għand it-tobba u jgħidulhom li għandhom dan il-prodott – tabib jagħmel speċi ta’ kuntratt mal-klijent tiegħu għax ovvjament tabib se jagħmel l-aħjar li jista’ to meet the patient’s needs – li primarjament jipprevjeni l-ovulation.  

ONOR. DEO DEBATTISTA:  On what grounds imma?  Għax inkella se tiġi qisha a white lie!

PROF. ANTHONY SERRACINO INGLOTT:  Ħalli ngħidlek; sekondament tipprevjeni l-fertilizzazzjoni.  Mela jekk għal li jista’ jkun l-ovulation ma tkunx prevented, u jekk għal li jista’ jkun il-fertilizzazzjoni ma ġietx prevented, imbagħad – fil-fatt jgħidulek “it could” u mhux “it does not prevent” - jekk dawk il-proċessi ma jaħdmux, jista’ jkun ukoll li tipprevjeni l-implantation!  Mela ara kemm hi tajba! 

ONOR. DEO DEBATTISTA:  White lie!  Fuq liema bażi inkludewha dik?  Mela kienet a white lie?

PROF. ANTHONY SERRACINO INGLOTT:  Le, mhijiex a white lie!  Inkludewha on possible theoritical extrapolation.

ONOR. DEO DEBATTISTA:  Fuq liema bażi eskludewha?

PROF. ANTHONY SERRACINO INGLOTT:  Fil-fatt għadhom lanqas ma eskludewha minn fuq l-over the counter!  Taf li għadhom ma neħħewhiex minn fuq l-over the counter!?  Il-Levonelle Step 1 għadha hemm!  Għalfejn għadha hemm?  Għadha hemm għax fuq l-over the counter l-awtorità kompetenti hija aktar kompetenti meta pajjiż qed jgħid lill-pazjent biex imur għand it-tabib peress li t-tabib għandu warrant.  Allura dak il-pajjiż, li fil-każ ta’ Malta jiena niġi l-bniedem kompetenti li qed nirrappreżenta lil pajjiżna, obbligat li lil dak it-tabib ma ngħidlux biex jaqra nofs din il-kamra dokumenti imma nagħtih l-SPC as accurate as possible.  Issa billi dik, kif ikklassifikata l-WHO, hija on false grounds, allura lit-tabib qed nagħtuh dik l-SPC li mhijiex xi ħaġa falza.  Fil-każ tal-over the counter, - għandkom tkunu tafu li dawn jinbiegħu wkoll mill-petrol stations, eċċ. - il-MEA tagħtihom iżjed elbow u tagħtihom second preference.  Li kieku hawn is-Sinjura Helen Vella kienet tirrispondik aħjar għax hawnhekk irridu noqogħdu attenti peress li we are threading on confidential information!  Madankollu se ngħidilkom li aħna ġejna informati li bħalissa mexjin il-proċessi biex ma tibqax tinbiegħ over the counter!  Imma daqshekk se ngħid.

THE CHAIRPERSON:  Grazzi.  L-Onor. Anthony Agius Decelis.

ONOR. ANTHONY AGIUS DECELIS (Chairperson, Kumitat Permanenti dwar l-Affarijiet Soċjali):  Prof., għalkemm fuq dan il-panel għandna erba’ tobba, żgur li din il-laqgħa qiegħda tiġi segwita minn ħafna nies hemm barra u li dawn m’għandhomx background mediku.  Allura skont l-għerf li għandek inti, skont it-tagħrif u r-riċerka li ksibt, tista’ tgħidilna jekk din il-pillola li qegħdin nitkellmu fuqha hijiex abortiva jew le?  Ħafna nies kontra l-abort għax iqisu l-abort bħala l-qtil tal-ħajja.  U allura din il-morning after pill hija abortiva jew mhijiex? 

PROF. ANTHONY SERRACINO INGLOTT:  Jien ma nistax nirrispondik skont l-għerf tiegħi għax m’iniex daqshekk għaref!  Jien għedt fil-pubbliku li din mhijiex abortifacient għax il-fatti hekk juru.  Jiġifieri dan mhux il-Prof. Serracino Inglott qed jgħid hekk imma l-fatti vera jgħidu hekk!  U nkun irresponsabbli jekk ma ngħidx il-fatti.  Jekk taqra l-SPC - ma tridx tkun professur biex taqra l-SPC - issib li neħħew il-kliem “it could prevent implatation” u neħħew dak il-kliem għal raġunijiet xjentifiċi u mhux biex xi ħadd jaħseb li d-ditti riedu jneħħuhom!  Bil-maqlub ġara għax id-ditti riedu li dak il-kliem jibqa’ hemm. 

ONOR. ANTHONY AGIUS DECELIS:  Jiġifieri din il-pillola mhijiex abortiva.

PROF. ANTHONY SERRACINO INGLOTT:  Id-ditti riedu jgħidu li hija abortiva imma ma ħallewhomx jgħidu hekk għax mhijiex abortiva. 

THE CHAIRPERSON:  Grazzi.  L-Onor. Etienne Grech.

ONOR. ETIENNE GRECH (Chairperson, Kumitat Permanenti dwar is-Saħħa):  Jekk tieħu l-MAP wara li tkun seħħet l-ovulation ...

PROF. ANTHONY SERRACINO INGLOTT:  Skużani għax insejt ngħid xi ħaġa.  Ħafna mid-ditti ma jaċċettawx li għax tneħħi l-implantation hija abortiva.  Riedu jgħidu li hija abortiva fis-sens ta’ min jiddefinixxi hekk, u ċjoè li jekk twaqqaf l-implantation hija abortiva!

ONOR. ETIENNE GRECH:  Jekk tabib jagħti l-MAP u l-att sesswali jkun seħħ meta tkun diġà seħħet l-ovulation, f’dak il-każ il-MAP, bħall-ulipristal u l-levonorgestrel, taħdem billi tagħmel thickening tal-mucus jew inkella hemm xi mod ieħor li bih tista’ taħdem?  Jien inħoss li kien hawn daqsxejn double standards, fis-sens li l-Microgynon, li fiha l-levonorgestrel, tipprevjeni l-implantation.  Fhimtek sew?

PROF. ANTHONY SERRACINO INGLOTT:  It interferes in the endometrium ...

ONOR. ETIENNE GRECH:  Anke l-Mirena, li tant u tant intużat, kif ma kienx hemm a public outcry fuqha matul is-snin li għaddew?  Il-Mirena ilha magħna għal dawn l-aħħar għaxar snin żgur mentri l-Microgynon ilha mal-20 sena!

PROF. ANTHONY SERRACINO INGLOTT:  Naf li jien mhux qiegħed hawn biex nagħmel il-mistoqsijiet imma se jkolli nagħmillek mistoqsija; għalfejn saret din l-istorm in a tea cup!?  It-tajjeb ta’ dan kollu hu li qed naraw li hemm bżonn ta’ edukazzjoni, edukazzjoni u iżjed edukazzjoni minn isfel sa fuq nett!

ONOR. ETIENNE GRECH:  Ħalli nkun daqsxejn kritiku xjentifikament.  Li l-levonorgestrel jew l-ulipristal ma jipprevjenux l-implantation milli sseħħ hija xi ħaġa ċerta?  Illum fix-xjenza ġieli nużaw is-significance levels, eċċ.  L-ewwel nett huwa daqsxejn diffiċli biex tkun taf x’qed jiġri f’affarijiet daqshekk żgħar.  Veru wkoll li jsiru l-esperimenti, it-trials, eċċ. imma biex tkun taf saritx l-ovulazzjoni jew le jew għax il-mucus iebes jew le, kif tista’ tkun taf b’ċertezza li ma saritx l-implatation?  Hemm ċertezza jew le?  

PROF. ANTHONY SERRACINO INGLOTT:  Sfortunatament waħda mill-affarijiet li nagħli fil-ħajja u anke fl-istudenti tagħna hi dik li m’għadniex nitgħallmu nżommu ruħna aġġornati fil-kunċetti filosofiċi bażilari!  Din hija mistoqsija filosofika ħafna.  Issa parti għax kelli tifel, li llum sfortunatament miet, li kien studja l-Philosophy of Science u kien jitratta ħafna dan is-suġġett u allura jien kont nipprova nsib il-kotba kollha immaġġinabbli u kont nixtrihomlu u kont naqrahom jien ukoll, parti għax staqsejt ukoll filosofi hawn Malta u parti għax ippruvajt naqra fuqha din il-biċċa, wieħed irid jgħid li fix-xjenza trid toqgħod attent li ma tagħmilx dawk li jgħidulhom fallacies fil-filosofija.  (Interruzzjonijiet)  Hemm numru differenti ta’ fallacies u din taqa’ taħt waħda minnhom.  Ħafna qed jiktbu b’dan il-mod fil-gazzetti u jgħidu imma ippruvalna li hemm prova xjentifika li din żgur ma tinterferixxix mal-implantation!  

Meta fil-Kabinett kien hemm l-Avukat Ġenerali u l-Prim Ministru pprova jara x’inhi l-parti legali fuq l-abort, l-Avukat Ġenerali qallu b’mod korrett li skont il-liġi Maltija inti trid tipprova li sar l-abort u mhux tipprova li ma sarx l-abort!  Illum jiddispjaċini li tkellimt b’ċerta mod mal-Isqof u minn hawnhekk nappolloġizza pubblikament jekk ħaseb li ridt ngħid dak il-kliem.  L-eżempju li kont tajt lill-Prof. Agius dakinhar kien dan u fil-fatt għedtlu “Prof. Agius ippruvali li inti m’intix pedofilu!”  Fhimt x’irrid ngħid?  Inti hekk qed tistaqsini għax qed tistaqsini biex nippruvalek li din ma tagħmilx hekk!  Fix-xjenza ma titlobx lil xi ħadd jippruvalek li xi ħaġa mhijiex hekk!  Ippruvali li din sewda u mhux ħamra.  Fil-filosofija ma tistax tistaqsi dawn il-mistoqsijiet.  Dawn mhumiex mistoqsijiet li tistaqsihom fix-xjenza imma kienu mistoqsijiet li kienu jagħmlu lil Galileo meta hu kien jgħidilhom li d-dinja ddur max-xemx.  Dawn kienu jduru fuqu u jgħidulu biex jippruvalhom bil-kontra għax kienu jaraw ix-xemx tiela’!  U hawn hekk qegħdin ngħidu; Ippruvali!  Imma jien ngħidilkom arawha qiegħda miktuba hemm!  Imma le, bħalma qalu lil Galileo; “le, tiela’ ix-xemx!”

THE CHAIRPERSON:  L-Onor. Paula Mifsud Bonnici.

ONOR. PAULA MIFSUD BONNICI:  Grazzi.  Jien mhux se nazzarda nistaqsik mistoqsijiet relatati mal-mediċina.

PROF. ANTHONY SERRACINO INGLOTT:  Staqsi kemm trid.  Ma tridx tkun espert biex tistaqsi!

ONOR. PAULA MIFSUD BONNICI:  U lanqas jiena tal-kalibru tiegħek.  Jien qiegħda hawnhekk biex purament nisma’ u nitgħallem.  Issa inti tagħmel differenza bejn li l-MAP hijiex abortiva jew inkella li tista’ tkun abortiva?  Lilek tagħmillek differenza?  Tista’ tgħid jekk din il-MAP teskludix l-abort?

PROF. ANTHONY SERRACINO INGLOTT:  Naf li huwa kontra l-prinċipji fundamentali ta’ kif tirrispondi mistoqsija imma bilfors ikolli nirrspondik b’mistoqsija oħra; tista’ tgħidli jekk il-melħ huwiex abortiv?  Tista’ tgħidli jekk il-melħ huwiex valenuż jew le?  Taf li l-melħ jista’ jkun valenuż ħafna jekk tiekol ħafna minnu?  Taf jekk il-pitrolju huwiex abortiv?  Taf jekk l-asperina tistax tkun abortiva?  Tista’ tkun abortiva wkoll.  Taf jekk l-antibiotics jistgħux ikunu abortivi?  Jiena ngħidlek li l-biċċa l-kbira tal-mediċini jistgħu jkunu abortivi!

THE CHAIRPERSON:  Grazzi.  L-Onor. Claudette Buttigieg.

ONOR. CLAUDETTE BUTTIGIEG:  Jien mhux se nkun filosofika bħalma indikali l-Professur għax anke flixkun ilma jista’ jintuża biex toqtol lil xi ħadd!  Il-Prof. irrefera ħafna drabi għas-Sur Richard Cachia Caruana u għall-ittra li ppreżentalna hawnhekk.  Imma oriġinarjament x’kien ġara fl-2006?  Min ressaq l-oġġezzjoni jew il-kjarifika fi Brussell?  Is-Sur Richard Cachia Caruana kien qed jirrispondi f’isem il-pajjiż.  Tista’ tispjegalna daqsxejn?

PROF. ANTHONY SERRACINO INGLOTT:  Fil-fatt għandi slide li turi x’wassal għal din il-kwestjoni.  (Interruzzjonijiet)  Din hija mistoqsija importantissima!  Din hi l-ittra u hawnhekk qed nitkellmu fuq l-ellaOne.  Ir-risposta fuq l-ellaOne kienet ibbażata eżattament fuq ir-risposta li kienet intbagħtet fuq il-levonorgestrel.

ONOR. CLAUDETTE BUTTIGIEG:  Ħa nwaqqfek ftit għax li qed turina issa hija datata 2009 mentri dik li kont qed tirriferi għaliha aktar qabel hija datata 2006.  Jiġifieri mhux qed naqblu. 

PROF. ANTHONY SERRACINO INGLOTT:  Imma hemmhekk qiegħda.  Kemm jista’ jkun irrid l-attenzjoni tagħkom għax fl-opinjoni tiegħi din hija mistoqsija kruċjali.  Tajjeb li naqrawha in full din l-ittra.  Hawnhekk qed nitkellmu fuq l-assessment tan-Norlevo by the French Authorities.  L-assessment ma sarx mill-Awtorità Maltija - bħalma ma jsirux ħafna assessments oħra - imma sar mill-Awtoritajiet Franċiżi, li ħassewhom urtati talli Malta ddeċidiet u bagħtet ittra li ma tridx li din tinbiegħ ġo Malta!  U dawn kitbu hekk;  “We have been informed by the Marketing Authorisation Holder (MAH) that your Agency – jiġifieri l-Medicines Authority – does not agree to deliver the marketing authorisation ...”  Jien m’iniex imdorri naħdem hekk!  Per cortesia this is a very difficult subject!  

THE CHAIRPERSON:  Prof. is-soltu s-Segretarju jpoġġi ħdejja imma llum mhux qiegħed ħdejja u għalhekk ikolli nikkomunika miegħu biex nagħmel xi referenza.  Imma bl-ebda mod mhu qed ninterrompik!

PROF. ANTHONY SERRACINO INGLOTT:  Imma jien ikolli nieqaf!

THE CHAIRPERSON:  Aħna qegħdin nisimgħuk! 

PROF. ANTHONY SERRACINO INGLOTT:  Sabiex inkun nista’ nirrispondi l-mistoqsija tal-Onor. Claudette Buttigieg ikolli naqra din l-ittra għax din hija xi ħaġa legali.  Normalment ikolli bżonn maġenbi lill-Avukat Ġenerali imma se nipprova nirrispondiha bl-aħjar mod li nista’.  Issa tajjeb tkunu tafu li din jista’ ikollha implikazzjonijiet kbar fil-business għax jistgħu jużaw dak li għedt jien hawnhekk meta jiftħu kawża kontra Malta għad-danni!  U huwa proprju għalhekk li qiegħed noqgħod attent ħafna.  Mela din l-ittra tgħid hekk; 

“We have been informed by the MAH of Norlevo that your Agency – l-Awtorità tal-Mediċini – does not agree to deliver the marketing authorisation of the above mentioned product on the basis that Norlevo is considered an abortifacient.”  

Dik kienet ir-raġuni li ngħatat għaliex ma ħadux marketing authorisation tan-Norlevo fl-istess ittra li bagħat is-Sur Richard Cachia Caruana.  U jkomplu jgħidu hekk; 

“We are strongly surprised of this refusal.  Indeed, Malta has agreed to recognise the marketing authorisation granted by France during the second wave of the mutual recognition procedure.”  

Malta ma kenitx ir-reference member state ta’ dan il-prodott imma kienet an interested party.  Ġaladarba inti tidħol bħala an interested party, inti tidħol fil-proċeduri kollha, u jkun hemm ħafna korrispondenza bejn il-partijiet u jekk trid tagħmel oġġezzjoni, trid tagħmilha at that stage.  L-Awtorità tal-Mediċini ta’ dak iż-żmien deherilha - issa jien ma kontx hemm dak iż-żmien, anzi kont nikkritikaha lill-Awtorità tal-Mediċini fuq ħafna affarijiet imma ma kkritikajthiex fuq din - li m’għandhiex tqajjem dan il-punt.  U fil-fatt dan il-punt tqajjem wara.  Allura huma qegħdin jgħidu li jekk l-Awtorità tal-Mediċini ta’ dak iż-żmien ma qajmitx dak il-punt, fl-istadju li suppost kellha tqajmu ...  

Għandkom tkunu tafu li din qisha qorti.  Fil-fatt jekk tmorru l-Olanda taraw li fejn isiru dawn id-deċiżjonijiet qisu proprja qorti.  Dak il-ħin Malta, li kienet parti minn din il-kawża fuq jekk għandniex nilliċenzjaw din il-pillola jew le, ma kienet qalet xejn.  Għalhekk dawn qalulhom li jekk intom m’għedtu xejn, anzi għedtu li din hija xi ħaġa tajba u li għandna nirreġistrawha f’Awwissu tal-2005, kif issa qegħdin tgħidulna li m’għandniex nirreġistrawha!?  L-ittra tkompli hekk;   

“No potential serious risks to public health were raised during this procedure by Malta, on the contrary, from end of June 2005, you agreed to recognise our marketing authorisation without any comments.”    

· Jiġifieri m’għedtulnix li din abortifacient -

“This refusal is therefore contrary to European Regulations.  Should this refusal be maintained, this issue will be referred to European level.”   

U hekk ġara.  The European level bagħatha għand ir-rappreżentant Malti u r-rappreżentant Malti bagħatlu dik l-ittra.  U jkomplu jgħidu hekk; 

“Moreover, as already mentioned by the MAH, we would like to point out the fact that a marketing authorisation has been issued for the same active ingredient ...”

· araw is-serjetà tagħha din u li għadha hekk sal-ġurnata tal-lum – 

“... in respect of another proprietary brand currently on your national market.” 

Din għadha hekk sal-ġurnata tal-lum!  L-ellaOne s’issa ma tistax tinbiegħ!  Issa hawn bilfors se jkolli ngħid dak li m’għandix ngħid u li tawni parir biex ma nsemmix imma jien xorta se ngħidu għas-sens tal-ġustizzja u għas-sens tal-verità!  Hawn Malta għandna prodott ta’ 5mg li jekk inti tagħti 6 tablets minnu jiġi l-istess bħall-prodott l-ieħor!  Mela allura prodott ta’ ditta X jista’ jidħol u nagħtu 6 tablets mentri prodott ta’ ditta Y ma jistax jidħol!  Agħar minn hekk, il-prodott ta’ ditta X, biex it-tobba, l-ispiżjara u l-klijenti ma jurux li qed jużaw dak il-prodott għal dik il-ħaġa u b’hekk in-nies hemm barra ma jgħidux; “ħaġġruh għax midneb!  Dan qed jagħmel abort u t-tabib qed jagħmel abort miegħu!”, qegħdin jixtru pakkett sħiħ bi 30 tablet, jonfqu €247 u ma nafux x’qegħdin jagħmlu bit-tablets żejda!  Ma nafux jekk humiex ibigħuhom lil ħaddieħor mingħajr ebda pariri ta’ xejn!

ONOR. ETIENNE GRECH:  Bil-prescription tat-tabib iġibuhom dawn is-sitt tablets?

PROF. ANTHONY SERRACINO INGLOTT:  Dażgur imma t-tabib jiktiblek riċetta għal 30 tablet ...

ONOR. ETIENNE GRECH:  Imma off label jagħmilha dik?

PROF. ANTHONY SERRACINO INGLOTT:  Le, mhux off label għax it-tabib jgħidlek li se jagħtik dik il-pillola għax inti għedtlu li għandek il-fibroids u għandek bżonn therapy prescription.  Issa għaliex u mhux għaliex mhux se nidħol fiha jien.  It-tobba jaraw huma x’jagħmlu!

THE DEPUTY CHAIRPERSON (Onor. Etienne Grech):  Prof. Serracino Inglott grazzi ħafna tal-intervent tiegħek.  Issa nsejjaħ madwar il-Mejda lil Prof. Mark Brincat, Director of Obstetrics and Gynaecology fl-iSptar Mater Dei.  Prof. nitolbok biex tkun fil-qosor għax il-ħin qed jagħfas.  Ħafna background information staqsejnieha però li nixtiequ nkunu nafu min-naħa tiegħek huma l-fatti xjentifiċi.  Infakkrek ukoll li din il-laqgħa qiegħda tiġi streamed live fuq il-website tal-Parlament.  

PROF. MARK BRINCAT (Director of Obstetrics and Gynaecology):  L-ewwel nett jiena nemmen li wieħed għandu jagħmel disclaimer qabel jibda jitkellem.  Fil-fatt nagħmel id-disclaimer li jien id-Direttur tad-Dipartiment tal-Ġinekoloġija u Ostetrija u nispeċjalizza fil-productive medicine.  Kont Professur tal-Productive Medicine f’Nottingham, Queens Medical College u jien ukoll il-Medical Director tar-Reproductive & Endicronology Unit tagħna.  Għaldaqstant m’għandi l-ebda interessi finanzjarji mal-ebda kumpanija farmaċewtika li tista’ tkun involuta mal-levonorgestrel.  Aħna qegħdin hawnhekk biex nitkellmu bħala academics.  Jiddispjaċini li ċ-Chairperson mhux qiegħed hawnhekk imma mid-dehra huwa diġà ta l-opinjoni tiegħu mingħajr ma kien għadu sema’ lix-xiehda!  Allura kif nista’ jien nitkellem quddiem dan il-Kumitat meta ċ-Chairperson qal li se jibda jisma’ lix-xhieda u diġà mar jagħti l-opinjoni tiegħu fuq żewġ faċċati!  Jien din insibha verament diffiċli għax jekk dan il-Kumitat qisu qorti, mela ċ-Chair qisu mħallef li qed jgħid ...  

THE DEPUTY CHAIRPERSON:  Ir-rakkmandazzjonijiet isiru bil-qbil tal-Membri kollha ta’ dan il-Kumitat.

PROF. MARK BRINCAT:  Ma jimpurtax imma ċ-Chairperson diġà ħareġ bl-opinjoni tiegħu!  Meta din il-ġimgħa stess qed jgħid li tlett ijiem oħra se jibda jisma’ lix-xhieda ...  Jien nixtieq li min hu regolatur ta’ dawn il-kumitati ...  

ONOR. ANTHONY AGIUS DECELIS:  Dan huwa Kumitat konġunt u fih għandu tliet Chairpersons.  Fil-fatt l-Onor. Etienne Grech huwa ċ-Chair tal-Kumitat Permanenti dwar is-Saħħa filwaqt li jien nieħu ħsieb il-Kumitat Permanenti dwar l-Affarijiet Soċjali. 

PROF. MARK BRINCAT:  Naħseb tapprezza li jien għandi r-riservi tiegħi meta nara Chair li jrid jisma’ lix-xhieda u lanqas qiegħed hawn!  

ONOR. ANTHONY AGIUS DECELIS:  Nerġa’ ngħidlek li dan huwa Kumitat konġunt bejn tliet Kumitati differenti ...

PROF. MARK BRINCAT:  Qiegħed nifhem xi trid tgħid imma jekk hemm tliet imħallfin u wieħed minnhom diġà ħareġ dikjarazzjoni fuq każ li għadu sub judice, normalment ma jpoġġix.  Imma jiddispjaċini ngħid li it is about time li jittieħed ruling fuqha din il-biċċa xogħol! 

ONOR. PAULA MIFSUD BONNICI:  Hawnhekk m’aħniex qorti imma Kumitat li ddeċieda li jisma’ ...

PROF. MARK BRINCAT:  Mhux qorti!  Jien ġejt hawn għax ġejt mixli u ġejt mitlub biex nagħti l-opinjoni tiegħi ...

ONOR. PAULA MIFSUD BONNICI:  Iva, għandek raġun imma l-Kumitat ma jistax jiddeċiedi ...  

PROF. MARK BRINCAT:  Ma tidhirx sabiħa!  I am just pointing it out għal min hu r-regolatur ta’ dawn il-kumitati biex jaħseb ftit fuqha din il-biċċa tax-xogħol.  Meta għandek Chairperson ta’ Kumitat li jiddikjara li se jisma’ x-xhieda jumejn oħra u jagħti l-opinjoni tiegħu mhux biss xjentifika imma wkoll fuq kif din tintuża klinikament, jien hemmhekk nibda ninkwieta!  Jien nixtieq li meta nitkellem nipprova almenu nindirizzah u ngħidlu – issa jien għandi ħafna rispett lejh – biex almenu niddiskutuha u nisimgħu x-xhieda f’dan il-punt.  Din mhux l-ewwel darba li ġrat li tkun qiegħed f’kumitat, mhux se ngħid liema kumitat, u dak li jkun ...  Issa kulħadd għandu d-dritt għall-opinjoni tiegħu imma meta tara Chairperson ta’ Kumitat ...  Irid ikollok daqsxejn sensittività biex jumejn qabel ma tmurx tagħmel żewġ faċċati fuq gazzetta!  Nerġa’ ngħid li jiddispjaċini li mhux qiegħed hawn bħalissa u mhux qiegħed nikkundannah imma naħseb li xi forma ta’ deċiżjoni għandha tittieħed!  

THE DEPUTY CHAIRPERSON:  Imma dan mhux fait accompli u l-Membri kollha se jieħdu sehem fid-dibattitu. 

PROF. MARK BRINCAT:  Jien għamilt il-punt li kelli nagħmel u jiddispjaċini li l-Onor. Farrugia mhux qiegħed hawn għax kieku kont nipprova nagħmel mill-aħjar li nista’ biex nikkonvinċih!  Irrid nibda billi ngħid li jekk din hi s-sistema li se tintuża, then it is a very hard act to follow!  It is very hard to follow on the standards of Prof. Serracino Inglott.  Ħalli nitkellmu ftit mill-punto di vista xjentifiku.  Ir-risposta għall-mistoqsija fuq jekk tistax tiġri xi ħaġa jew oħra trid tkun indirizzata f’ipotesi u ttestjata in a sciencitific way.  

Publications li bdew jindirizzaw il-mod xjentifiku ta’ kif taħdem il-pill bdew joħorġu mill-2006 ‘il quddiem.  Issa hemm dawk li jgħidulhom clinical trials u hemm dawk li jgħidulhom basic science studies imma dawn ir-risposti jistgħu jiġu minn basic science studies biss u mhux minn clinical trials.  Dan għas-sempliċi raġuni li jekk nieħdu pereżempju l-idea ta’ jekk embryo jeħilx jew ma jeħilx, jiġix implanted jew le, inti għandek 60% jew 70% li huwa kkalkolat minn studji sussegwenti ħafna ...  U ħafna mix-xogħol sar proprju minn fuq l-IVF studies.  Ġiegħluna naħsbu back to square one l-mod ta’ kif jaħdmu l-hormones, kif jaħdem il-gynae endocrinology u affarijiet fundamentali oħra bħal kif the sperm survives and how an egg survives, xi jseħħ fl-endrometrium, eċċ., u kellna mmorru back to the drawing board fuq ħafna mill-iskoperti reċenti u studji serji kbar ta’ basic science.  Basic science jfisser li aħna ma nistgħux nagħmlu clinical trials fuq kemm embryos jeħlu u ma jeħlux meta għandek 60% jew 70% li jibqgħu għaddejjin.  Kif nistgħu ngħidu aħna li jekk kumbinazzjoni nsibu embryo li baqa’ għaddej, dak għadda minħabba l-intervent li għamilna u mhux minħabba li kien se jgħaddi xorta waħda!?  

THE DEPUTY CHAIRPERSON:  A fertilised embryo huwa ...

PROF.  MARK BRINCAT:  Imma ma tistax tgħid which is which għax ma tistax tgħid jekk dak baqax għaddej waħdu jew inkella minħabba l-intervent.  Din hija problema serja għax biex tagħmel dan it-tip ta’ clinical trial ...  U jien ma nemminx li għax in-natura hekk, mela kollox sew għax aħna nagħmlu x’nagħmlu, il-ħin kollu niġġieldu n-natura kontra dawk l-affarijiet ta’ dwejjaq li jseħħu f’ħajjitna.  Jekk hu kanċer se niġġieldulu u jekk se jgħaddi tsunami minn quddiemek mhux se toqogħdlu fin-nofs imma se twarrablu.  Issa mill-punto di vista tiegħi, bħala obstetrician, altru li jien favur li ma jkunx hawn aborti!  Issa ħalli nibdew daqsxejn bl-istorja tal-pill.

L-istorja tal-pill bdiet fin-1920s u fin-1930s minn żewġ xjenzati kattoliċi ferventi f’Mexico City.  U l-ewwel pill li ħarġet kienet progesterone only pill - li l-compound tagħha qed niddiskutuh illum - u l-combined pill li ħareġ biha t-tabib famuż Gregory Pincus.  L-għan ta’ Gregory Pincus u dawn iż-żewġ xjenzati kien li jnaqqsu l-ammont ta’ nisa li jmutu during labour.  Allura altru li kienet xi ħaġa tajba.  Din kienet funded min-nisa li kienu wirtu u kienet driven min-nisa.  Tnejn minn dawn in-nisa kien jisimhom Margaret Sanger u l-oħra Katharine McCormick.  U nerġa’ ngħid li din kienet xi ħaġa tajba u l-iskop tagħha kien li jtejjeb il-kwalità ta’ ħajja tan-nisa li kienu qed imutu during labour.  (Interruzzjonijiet)  It was there to save their lives and to improve their education.    

Meta nitkellmu fuq emergency contraception ikun tajjeb li nużaw it-terminu proprju tagħha għax din hija emergency contraception u xejn iżjed!  U din nużawha għax fid-dinja hawn 45.5 million – din qiegħda f’waħda mill-publications tiegħi - unwanted pregnancies each year u nofshom jispiċċaw b’induced abortions!  Issa x’inhu xogħolna?  Xogħolna huwa proprju dak li nnaqqsu l-induced abortions.  Dawn il-fetuses narawhom u mhux nimmaġinawhom!  Din mhux biss hija xi ħaġa orrenda li jkollok dawn il-miljuni kollha ta’ aborti from unwanted pregnancies imma hija wkoll ta’ periklu għall-mara.  U f’ħafna pajjiżi twassal ukoll għall-mewt tal-mara.  

X’qed ngħid hawnhekk?  Jien qed ngħid li bħala kattoliku prattikanti tista’ tkun xjenzat tajjeb kif ukoll kattoliku tajjeb.  Hija biss myth li ma tistax tkun kattoliku tajjeb u xjenzat tajjeb.  Xi jkun xjenzat tajjeb?  Xjenzat tajjeb huwa dak li jekk għandu ipotesi, jipprova jiġġustifikaha.  Aħna konna ngħidu ħafna affarijiet, kif qal Prof. Serracino Inglott, li mbagħad bix-xjenza sibna li ma kienux hekk.  L-iktar ħaġa faċli biex tikkonċepixxi f’moħħok hi li l-pill taħdem billi jkollok a fertilized oocyte ...  Hawnhekk irrid ngħid li 400 sena ilu, fi żmien San Tumas, kienu jimmaġinaw l-isperma bħala bniedem sħiħ li jidħol fl-utru tal-mara u joqgħod jinkuba bil-mod il-mod ġo fiha.  Dawn l-affarijiet ma rridux nidħku bihom għax għalija dak il-kunċett kien aktar avvanzat minn ċellola bid-DNA għax għalihom dak bniedem sħiħ hemm ġew qed jinkuba ruħu.    

L-Onor. Farrugia, li huwa ħabib tiegħi, qal li dan il-Kumitat se jiddetermina l-ħajja imma f’ġieħ il-qaddisin ejjew noqogħdu b’saqajna mal-art!  Din hija problema li filosofi u xjenzati kbar ipprovaw jiddeterminaw il-bidu tal-ħajja.  Naħseb li anke Adam u Eva pprovaw isolvuha din il-problema!  Mela ejja naraw il-limiti ta’ fejn jista’ jasal dan il-Kumitat.  Aħna qegħdin hawn biex niddiskutu l-emergency contraception u jiddispjaċini ngħid li dan huwa dibattitu 30 sena out of date!  Imma ma rridx inkun condescending hawnhekk.  

Meta daħlet l-oral contraceptive fl-1950, din ġiet introdotta l-ewwel f’pajjiżi bħad- Domenican Republic u mbagħad kienu se jagħmluha r-Russja wkoll imma minħabba li Stalin kien qatel ħafna nies, kienu rriversjaw dik il-policy għax riedu jerġgħu jgħollu l-popolazzjoni.  U dawn il-prattikanti, bħal Gregory Pincus u oħrajn, kienu horrified meta rrealizzaw li l-Knisja kienet se tieħu stand kontrieha din il-biċċa tax-xogħol.  Imma jien mhux se nidħol f’dak l-argument.   

ONOR. CLAUDETTE BUTTIGIEG:  Prof. skużana ftit għax irridu mmorru fil-Plenarja għax hemm sejħa għal Quorum.  

THE DEPUTY CHAIRPERSON:  Se nissospendi l-Kumitat għal ftit minuti.  

Il-Kumitat ġie sospiż għal ftit minuti.

THE DEPUTY CHAIRPERSON:  Nitlobkom tiskużawna għal dan il-waqfin imma kellna nitilgħu fil-Plenarja minħabba li kien hemm sejħa għal Quorum.  Imma issa nistgħu nkomplu bid-diskussjoni tagħna u għalhekk nitlob lil Prof. Brincat sabiex ikompli bil-preżentazzjoni tiegħu.

PROF. MARK BRINCAT:  Nirringrazzjakom u nifhem perfettament il-mod ta’ kif jaħdmu l-istituzzjonijiet tagħna, li fundamentalment huma tajbin.  Mela ħalli nkompli minn fejn waqaft.  Jiena tajtkom ftit preambolu ta’ kif ġiet il-contraceptive pill.  Imma mbagħad x’ġara?  Ħafna minn dawn l-inserts ġew miktubin ħafna snin ilu.  Fil-fatt il-pill għadha kif għalqet 60 sena imma ħafna mill-affarijiet li juru kif taħdem il-pill kienu ipotetiċi u kien hemm kontroversji fuq jekk mara għandhiex tieħu l-ħin kollu dawk il-hormones f’ġisimha!  Kien hemm ħafna stqarrijiet fuq il-pill - bħalma jkun hemm fuq mediċini oħra, speċjalment fuq dawk li għandhom x’jaqsmu mal-mediċina riproduttiva - u min jgħid li issa se jibda joħroġ ħafna l-kanċer, min jgħid li se joħroġ ħafna mard, min jgħid li se joħorġu ħafna trabi deformati u min jgħid li se jkun hawn ħafna infertilità!  Imma minn dan kollu ma ġara xejn għax li ġara kien inċidentali minħabba li kienu qed jaħbu l-kondizzjonijiet eżistenti li kellhom.  And it shouldn’t jekk ikunu qed jaħdmu f’kondizzjonijiet li kienu diġà eżistenti.   

Veru li kien hemm żieda fid-DVTs bil-pills l-antiki imma l-antiki kienu jkunu b’doża ta’ 50mg mentri llum inżilna għal doża ta’ 15mg jew 20mg.  U d-DVTs  joħorġu ħafna drabi f’nisa li jkollhom xi forma ta’ trombophilia.  Veru wkoll li jkun hemm minnhom li jkollhom cholestasis imma l-lista ta’ vantaġġi hija kbira.  Għandek nuqqas ta’ endometriosis, ma jkollokx a heavy period, ma jkollokx uġigħ, għandek nuqqas ta’ ovarian cysts u nuqqas ta’ ovarian cancer.  Ovvjament qegħdin hemm biex inaqqsu wkoll ir-riskju tal-pregnancy kollha u allura hemm lista twila ta’ vantaġġi għall-mara li n-nies ma jsemmux.  Issa over and above, kemm ilhom li daħlu dawn il-forom ta’ kontraċettivi l-ħajja tal-mara tjiebet.  Qabel kienet driven mit-tfal mentri llum hija aktar parent driven u hemm ukoll social economic reasons.   

Irrid ngħid li l-pill per se mhijiex responsabbli għan-nuqqas ta’ child birth, kif jaħsbu ċerti nies.  Jekk tħares lejn l-Italja fejn hemm l-inqas użu ta’ contraceptive pill issib li hemmhekk hemm l-inqas growth rate ta’ tfal per capita fl-Ewropa, speċjalment f’Milan.  Jiġifieri din taċ-childbirth hija just a frame of mind u mhux l-ewwel darba li seħħet fl-istorja.  Bla dubju ta’ xejn il-pill għandha vantaġġi terapewtiċi.  Issa hemm pill li għandha progesterone għoli u hemm pill li hija combined, u t-tnejn li huma għandhom vantaġġi terapewtiċi.  Il-vantaġġi tagħhom huma ħafna aktar in access mill-possibilitajiet tal-kumplikazzjonijiet.  Issa m’hawn l-ebda mediċina fid-dinja li m’għandhiex possibilità ta’ komplikazzjonijiet.  U min jgħid li hawn medicina li m’għandhiex komplikazzjonijiet mhux qed jitkellem fuq mediċina!  Anke l-ilma jista’ jkun ta’ problema jekk ikollu s-salmonella fih!  Għalhekk din irridu neħduha bħala mediċina u ma nistgħux nimxu with two weights two measures.  

Aħna fix-xjenza kollha ngħidu li jekk qed tipproponi mekkaniżmu, mela inti trid tipprovdili li dan jaħdem jew li ma jaħdimx.  Jekk lili qed tgħidli li dan iwaqqaf embrijun milli jeħel, mela trid tipprovdi dawk it-tip ta’ studji li jeżistu u turihom.  U din il-biċċa xogħol fittxew fuqha u jien dħalt fiha with an open mind.  Meta konna fil-Kabinett kien hemm xi ħadd li staqsa li huma xtaqu jaraw so and so ħalli jkunu bilanċjati imma rightly so l-kollega tiegħi ħa għalih u qallu li aħna għamilna ħafna ġimgħat infittxu u lanqas kellna ċans nitkellmu bejnietna għax kulħadd mgħaġġel bix-xogħol tiegħu u ħriġna bil-konklużjoni tagħna b’mod indipendenti!  U kompla jgħidlu “għalfejn qed tgħidu li m’aħniex bilanċjati meta aħna rajna s-scientific literature u r-riżultat ħareġ hekk!?”  

Hemm ċerti kunċetti li biż-żmien u meta tevolvi aktar ix-xjenza tinduna li kienu żbaljati.  U allura xi ħaġa li tidher attraenti kif taħdem, meta tevolvi x-xjenza, tibda tinduna li it is sticking out like a sore thumb.  Hawnhekk nixtieq nagħtikom l-eżempju tal-famuż Piltdown Man, li kulmin hu interessat fl-anatomija komparattiva jaf x’qed ngħid.  Dawn kulħadd jara kif evolvew in-nies u skulls ’l hawn u skulls ’l hemm imma dejjem kienu jafu li kien hemm din il-famuża missing link, ta’ xi ħadd li huwa nofsu bniedem u nofsu primitive ape.  Imma trid tagħmel distinzjoni.  Dan ġie xi ħadd li waħħal jaw ta’ gorilla ma’ ras ta’ bniedem and it made perfect sense!  B’hekk in the 1930s qalu li kienu sabu the missing link imma kif bdew jiskopru aktar fossili, dik l-iskoperta aktar bdiet tidher stramba!  Allura xi ħaġa li kienet tidher daqshekk ovvja fl-1930, meta avvanzat ix-xjenza beda jidher li it was sticking out like a sore thumb.  U din hija a case in point; aktar ma tgħaddi x-xjenza u aktar ma tavvanza, aktar qed naraw li din l-idea ta’ failure of implantation minħabba l-intervent, aktar qed tidher stramba u ma treġix. 

Issa ħalli nitkellem ftit fuq is-suġġett tal-lum.  X’inhi din l-emergency contraception? Primarjament hawnhekk qegħdin nitkellmu fuq tliet tipi; għandek il-levonorgestrel, li bħala progesterone huwa wieħed mill-aktar antiki.  Il-progesterone huwa l-hormone li mara tipproduċi fit-tieni parti tas-cycle tagħha u dan iżomm l-implantation u jinkoraġġixxi t-tqala.  Fil-fatt jekk tneħħi l-progesterone jkollok korriment jew abort għax dan huwa essenzjali biex iżżomm it-tqala għaddejja.  Issa fil-farmakoloġija ma kienx possibbli li tipproduċi progesterone pur għax dan jiddiġenera malajr fl-istonku. Kien biss dan l-aħħar li ħarġu forom speċjali.  U allura kellek il-progestogen li huwa progesterone like compound li kienu ħaduh mill-yams.  Storikament l-ewwel wieħed kienu ħaduh mill-ovary tal-balena.  Minn hemm kien ġie identifikat u mbagħad raw li l-yams u ħafna xtieli oħra kellhom dan il-hormone.  Il-hormones tagħna huma ppresverati ħafna fl-evoluzzjoni tagħna.  Imbagħad bdew joħorġu bi clinical applications ta’ progestogens li kienu useful.

Il-levonorgestrel tant ilu magħna li minn dakinhar lil hawn ħarġu xi erba’ ġenerazzjonijiet oħra.  U huwa proprju għalhekk li this thing sticks out like a sore thumb għax aħna ilna ħafna ninvestu ħsieb fl-użu tal-progestogens u progesterone like compounds biex innaqqsu l-miscarriage rates u biex inżidu l-implantation rates fl-IVF.  Pereżempju, nużaw dożi ferm ikbar u ħafna itwal.  Issa dawn meta nibdewhom?  Nibdewhom wara l-ovulation, kif nagħmlu pick up tal-ovulation u kif inneħħu l-bajd.  Minn hemmhekk nibdew bi progesterone għoli.  Il-progesterone jiġi ffurmat biss wara.  Nafu minn studji li jekk inti jkollok il-progesterone qabel ma jkollok l-ovulation, mela inti ma tovulax u l-bajda tibqa’ fiċ-ċesta tagħha u ma tiġix popped out.  Dik issa nafuha mentri 30 u 40 sena ilu dik l-informazzjoni ma kenitx available.  Pereżempju meta ħarġu l-inserts tal-Microgynon ...

Il-combined pill għandha l-estrogen on top of it, però l-agħar ħaġa hi li inti jkollok il-progesterone qabel ma tovula.  Issa meta tkun fertili mara?  Tkun fertili ħamest ijiem qabel ma tovula u dakinhar li tovula.  Hemm min jgħid li lanqas l-għada li tovula ma tkun fertili.  Għalhekk il-fertility window hija żgħira ħafna.  U aħna qed nitkellmu fuq jekk inti tkunx diġà ovulajt, fejn illum nafu li f’dak il-każ il-levonorgestrel mhux biss ma jaħdimx imma m’hawn l-ebda dubju mill-papers li għamilna - issa nippreżentawhom aktar tard - li l-levonorgestrel waħdu, speċjalment jekk jingħata għal ġurnata waħda biss mhux se jinterferixxi with an ongoing pregnancy u mhux se jikkaġuna congenital abnormalities.  U l-levonorgestrel kif jaħdem?    

Il-levonorgestrel jaħdem by inhibiting the release of the follicle of the egg and by delaying it up to five days.  Taħdem ukoll bil-fallopian tubes stess li ma jkunx daqshekk fertili u hemm ukoll element ta’ spermicidal activity kif ukoll l-ambjent.  Aħna nafu minn IVF studies li jekk il-medium tiegħek ma jkunx preċiż, obsessively preċiż, l-isperma se tmut u l-bajd se jmutu.  L-aħħar ħaġa li tmut hija l-embryo u fil-fatt dan huwa l-aktar ħaġa b’saħħitha.  Issa jien mhux xi fan kbir tal-copper coil għax hija xi ħaġa antikwata imma jekk titfa’ ftit copper ġol-medium tiegħek, inti se toqtolha l-isperma.  Jekk is-cervical mucus mhuwiex ovulatory, mela l-isperma mhux se tgħaddi.  Din nafuha wkoll.  Però l-iktar ħaġa importanti hi li jekk m’għandekx bajda around, mela m’għandekx x’tiffertilizza.  Issa dawn l-istudies fuq il-levonorgestrel bdew isiru fl-2006 u mbagħad fl-2010 u fl-2012.  Fil-fatt hemm summaries tajbin ħafna li tistgħu tarawhom mill-Karolinska Istitute, mill-University of Chile u mill-University of Australia.  Dawn is-summaries jgħidu ċar u tond li hekk jaħdmu u m’hemmx evidence ta’ failure of implantation.   

Jekk hemm pregrancy m’għandekx għalfejn toqgħod tinkwieta għax din se tibqa’ għaddejja and it makes perfect sense mal-esperjenza tagħna min-naħa ta’ IVF meta niġu għall-progesterone.  Issa l-levonogestrel huwa wieħed miċ-cheapest hormones li tista’ ssib u allura ma nafx x’interessi jista’ jkollhom.  Ovvjament jien mhux se noqgħod nidħol fuq il-market u fuq dawn l-affarijiet.  Jien naf biss kif jaħdem dan il-hormone which has been around for a long time.  

THE DEPUTY CHAIRPERSON:  Allura għalfejn kitbuha fuq l-SPC qabel l-2006?

PROF. MARK BRINCAT:  Jekk tara l-SPC ta’ ħafna prodotti ssib li dawn jitfgħu ħafna affarijiet teoretiċi, li mhumiex ipprovati xjentifikament imma li qegħdin hemmhekk sempliċement bħala cop-out.  Pereżempju jekk taqra l-insert tan-Nurofen tiġġennen!  U dik hija leftover ta’ meta kienu qegħdin jiffilosofizzaw fuq kif taħdem mingħajr ma kellhom ix-xjenza bażika.  X’inhuma l-istudji li wrew li għall-implantation mhijiex tajba?  Illum nistgħu nagħmlu collision matrices – jien ukoll kelli mmur nistudjahom dawn il-papers fil-ġimgħat li għaddew – tal-collagen u saru wkoll 3D images biex jaraw jekk tiġix implanted jew le.   U ma kienx hemm problemi bl-implantation meta ngħatat id-doża ekwivalenti tal-levonorgestrel fid-dishes. L-ulipristral acetate – din kienet ta’ sorpriża għalija - hija meqjusa bħala a selective progesterone receptor modulator.  Imma lanqas huma kollha l-istess.  Fil-fatt kien hemm il-famuż mifepristone, magħruf ukoll bħala RU-486, użat b’dożi ħafna aktar għoljin u għal sitt ġimgħat li m’għandux jitħallat ma’ doża waħdenija ta’ esmya - kif qal Prof Serracino Inglott – li tintuża għal ġurnata waħda biss minflok għal tliet xhur.  

Il-Mirena sservik sa 5 snin u allura mhux se tieħu doża għal ġurnata waħda biss.  L-effett prinċipali tal-Mirena huwa fuq l-isperma.  Dak hu l-effett li ġie studjat.  U l-effett studjat fuq il-follicle hu li l-follicle ma toħroġx.  Fil-fatt mhux l-ewwel darba li naraw iċ-ċesti imma l-istudji hekk juru u ma jurux l-effetti fuq l-embrijun.  Issa jekk hemm jew m’hemmx studji ħadd għadu ma ressaqhom.  U jekk xi ħadd jixtieq juri dawn il-papers, iġibhom miegħu u jurihom għax aħna, bħala xjenzati lesti li nibdlu l-fehma tagħna.  Imma s’issa dik l-informazzjoni għadha ma teżistix.   

ONOR. CLAUDETTE BUTTIGIEG:  Nixtieq niskuża ruħi imma se jkolli nidħol lura fil-Plenarja għax għandi diskors x’nagħmel.  

THE DEPUTY CHAIRPERSON:  Prof. Brincat nixtieq ninformak li fadlilna 12-il minuta. 

PROF. MARK BRINCAT:  Dalwaqt inkun lest.  Dawn huma studji ppubblikati u għalhekk min irid ifittex se jsibhom ukoll.  L-ulipristal acetate 30mg jaħdem ħafna bħal-levonorgestrel però huwa superjuri għalih għax dan ma jaħdimx kontra l-progesterone biss imma għandu ħafna proprjetajiet bħall-progesterone.  Dan jaħdem ħafna bħala progesterone b’saħħtu.  Il-vantaġġ tal-ulipristal acetate fuq il-levonorgestrel hu li huwa aktar qawwi meta jiġi biex jagħmel delay of the ovulation.  Jiġifieri l-ulipristal acetate, bid-doża kif suppost tużah ta’ 30mg 1 dose, ma jwaqqfux l-implantation milli sseħħ.  U hawn il-papers tal-2015 li juru dan.  Dawn l-istudji saru u mhux sew li xi ħadd jgħid ...  Kif qal Prof. Serracino Inglott, jekk trid tgħid xi ħaġa you have to prove it imma ma tistax taqbad u tfajjar bl-addoċċ għax inkella se nispiċċaw infajru l-affarijiet fuq kull ħaġa!  Fix-xjenza trid tagħmel ipotesi, tagħmel l-istudji u mbagħad trid tagħtini l-provi.  Jekk saru xi studji trid turihomli u mhux tikteb preview article għax dak ħaseb hekk u l-ieħor ħaseb hekk!  Dak mhuwiex aċċettabbli!

THE DEPUTY CHAIRPERSON:  Allura inti qed tgħid li m’hemmx prova li l-MAPs huma abortifacient?

PROF. MARK BRINCAT:  Il-prova bil-kontra qiegħda għax il-provi s’issa juru li jekk hemm tqala, din se tibqa’ għaddejja għax l-impjantazzjoni mhux se tiġi mwaqqfa.  Dawk huma the latest basic science studies u mhux opinjonijiet tan-nies!  U jirriżultaw minn an unbiased look at the literature.  Issa hawnhekk irrid nagħmel parentesi żgħira fuq il-Microgynon għax din mhijiex l-unika pill li għandna f’pajjiżna.  Hawn biżibilju minnhom.  M’hemmx bżonn il-levonorgestrel imma tista’ tuża prodott ieħor li jagħti l-istess riżultat jekk tuża d-doża t-tajba.  Imma issa jien mhux qiegħed hawn biex inxandar id-doża t-tajba lill-popolin hemm barra imma nista’ nassigurakom li hemm baħar jaqsam bejn it-tfajliet tagħna u l-barranin li jiġu jżuru lil pajjiżna.  Min jiġi hawn bħala turist huwa nies ukoll!  Qegħdin naħsbu fuq it-turisti li jiġu hawn Malta?  Jew dawk ma jgħoddux fl-istatistika tagħna?!  Jew dawk mhumiex nies?!  

Irridu naħsbu wkoll fuq dawk it-turisti li jiġu Malta u li forsi jagħmlu x’jagħmlu u ma jkunux interessati f’dak u fl-ieħor u li dawn qed imorru fil-clubs tagħna li tant nirreklamaw ...  Issa jien jew inti għandna club?  Ma naħsibx imma l-clubs tagħna jeżistu.  Allura għalfejn ninkoraġġuhom imorru l-clubs u jmorru dawn il-parties kbar biex imbagħad we let them down drastically when it comes to reproductive health!?  This is an issue about women’s reproductive health and nothing else.  Min jgħid li aħna nagħmlu l-aborti mhux qed jgħid il-verità għax aħna nnaqqsuhom l-aborti u mhux inżiduhom.  We are anti-abortion and we are visibly impacting on abortions.  Aħna abortions ta’ veru naqqasna fid-dinja u fl-Ewropa!  

THE DEPUTY CHAIRPERSON:  Issa nistgħu nagħmlu round ta’ mistoqsijiet.

ONOR. DEO DEBATTISTA:  Prof. l-ewwel ħaġa ma naħsibx li hija ġustifikazzjoni li tgħid għax jiġu ħafna turisti ...

PROF. MARK BRINCAT:  Mela jien għedt hekk!?  Lanqas xejn!  Irrid nikkjarifika li jien m’għedtx hekk! 

ONOR. DEO DEBATTISTA:  Ma jfissirx li għax jien immur f’pajjiż ieħor, irrid nimponi l-liġijiet ...

PROF. MARK BRINCAT:  Le, mhux qed ngħid hekk.  In-National Health Service tagħna jrid jieħu ħsieb tal-poplu tagħna imma jekk jiġi xi ħadd hawnhekk u jkollu problema waqt li jkun qiegħed f’pajjiżna mhijiex ġustifikata li aħna ma nieħdux ħsiebu  għax imbagħad dan se jmur lura f’pajjiżu u se jkollu jagħmel abort!  Allura dak imbagħad ma jgħoddx għall-istatistika tagħna?  Dak li qed ngħid jien.  (Interruzzjonijiet)  Mhux qed ngħid li hija ġustifikazzjoni imma qed ngħid li hawn min ma jqishomx lil dawn in-nies.  

Jien mhux qed ngħid li minħabba fihom se tbiddel il-liġi imma b’mod legali, xogħli bħala tabib hu li nieħu ħsieb lil kulħadd.  Jien mhux se nagħmel liġi għal min iwettaq att kriminali.  Mhux noffri l-abort u min jitlobni l-abort ngħidlu li f’pajjiżna ma nagħmluhx.  Għalhekk qabel ma npoġġu l-kliem f’ħalq ħaddieħor naraw ...  Dan l-aħħar kellna dokumentarju fuq il-EuroNews fejn ġabu lit-tobba Maltin jgħidu le, le u le għall-abort.  Imma issa tiġix tgħidli li qed nagħmel abort jekk nagħti kontraċettiv f’ġieħ il-qaddisin!   

ONOR. DEO DEBATTISTA:  Inti qed tiġġustifika l-fatt li għax dawn ġew f’pajjiżna ... 

PROF. MARK BRINCAT:  Jien mhux qed ngħid hekk!  Li qed ngħid hu li dawn huma nies li rridu nieħdu ħsiebhom.  Qed ngħid li aħna rridu noffru health service għall-Maltin imma rridu noffru health service għal kulħadd għax kulħadd bniedem! (Interruzzjonijiet)  X’għandu x’jaqsam?!  Irrid nikkjarifikaha din għax veru mhijiex ġusta.  Il-liġi tagħna tgħid li aħna ma nistgħux nagħmlu abort u jekk jiġi xi ħadd minn barra u jitlobni biex nagħmillu abort, jien mhux se nagħmlu.  Imma jekk jistaqsini għall-contraceptive pill, jiġi min jiġi, la hija legali, jien nista’ noffrihielu.  Issa hawn nies għandhom id-dritt li jieħdu l-morning after pill u din biha nkunu qed niffrankaw l-aborti.  Irridu nieħdu in konsiderazzjoni wkoll li s-servizz tas-saħħa tagħna jilqa’ għandu maż-żewġ miljun persuna fis-sena!  Mela aħna se nieħdu ħsiebhom lil dawn in-nies bl-istess livell li nieħdu ħsieb tal-Maltin jew le?! 

Jien qed ngħid li meta nqisu l-istatistika tal-aborti li niffrankaw, jien inqis ukoll l-istatistika tat-turisti li niffrankawlhom l-aborti għax għalija abort li għamlu turist jiswa daqs abort li għamlu Malti.  Dak li qed ngħid.  Jien irrid li t-turisti li ġew f’pajjiżna nagħtuhom servizz ta’ saħħa kompetenti biex ma jkollhomx bżonn imorru f’pajjiżhom u jagħmlu l-abort.  Lili dak l-abort iweġġagħni daqskemm iweġġagħni abort li jagħmlu Malti billi jsiefer apposta biex jagħmlu barra minn pajjiżna.  Dik ridt nikkjarifikaha u xejn iżjed.  Aħna qatt m’għedna u bla dubju ta’ xejn il-liġi Ewropea qatt ma qaltilna biex inbiddlu l-liġijiet tagħna biex nagħmluhom konvenjenti għal ħaddieħor!  Aħna għandna dritt nagħmlu l-liġijiet tagħna.

ONOR. DEO DEBATTISTA:  Issa aktar ċar għax l-ewwel bdejt tinstema’ li qed tgħid ...

PROF. MARK BRINCAT:  Kieku mhux qegħdin hawn biex niddiskutu s-suġġett illum!  Kieku aħna rridu naddottaw il-liġijiet li hemm fl-Ewropa llum mhux qegħdin hawn!  Din hija falsità li ħarġu biha tal-Brexit.  Mhu veru xejn li aħna rridu nbiddlu l-liġijiet tagħna għax jiġi xi ħadd jimponi fuqna.  Bħala tobba aħna għandna responsabiltà.   

ONOR. ANTHONY AGIUS DECELIS:  Grazzi Prof. talli ġejt tagħtina din il-preżentazzjoni.  Biex niċċarawha man-nies hemm barra, skont l-opinjoni professjonali tiegħek u skont il-papers kollha li rajtu, din l-emergency contraception bl-ebda mod ma tikkawża l-abort?   

PROF. MARK BRINCAT:  Nerġa’ ngħid bħalma qal Prof. Serracino Inglott, li mill-letteratura li qrajna u minn dak li studjajna, li kienet letteratura peer-review basic science, ma jidher li hemm ebda evidenza li a fertilized egg ma tippjantax ruħha meta l-levonorgestrel u l-ulipristral jiġu wżati kif suppost.  

ONOR. ANTHONY AGIUS DECELIS:  Grazzi Prof. għax serraħt ras ħafna nies.

ONOR. DEO DEBATTISTA:  Allura din hija 100%?

PROF. MARK BRINCAT:  Jien qed nikkwota mill-publications tagħna. (Interuzzjonijiet)  Issa jekk xi ħadd jidhirlu li din mhijiex 100% jurina l-publications tiegħu li huma fuq basic science facts u jurina li dak l-embrijun ma weħilx minħabba l-pill.  Jiġi hawnhekk u jurina dawn il-fatti għax s’issa mill-aktar papers riċenti li għandna fuq l-ulipristal – jien kelli dubju fuq l-ulipristal però meta rajt l-aħħar studies neħħejtu - juru li dan huwa aħjar mil-levonorgestrel.  U xorta in kwantu ta’ fertilized egg li tiġi implanted ma jurux li hemm xi differenza.  Lanqas biss hemm a higher incident ta’ congenital abnormalities.  

THE DEPUTY CHAIRPERSON:  L-aħħar mistoqsija.  Jekk il-morning after pill tingħata wara l-ovulation, taħdem xorta jew ma taħdimx?  U għandha failure rate?

PROF. MARK BRINCAT:  Qed insemmi lil Dr Farrugia għax kien hemm argument li huwa pertinenti ħafna ma’ dan is-suġġeriment.  Din hija emergency contraception u tfajla se tiġi bżonnha there and then.  Din ma tistax taffordja - li jkunu ta’ ċertu livell ta’ edukazzjoni - li tmur issib tabib biex jara jekk jistax jagħtihielha jew le u mbagħad joqgħod jagħtiha speech fuq sexual diseases u fuq contraception.  L-emergency contraception isimha magħha u għandha tkun available mill-ħanut bħalma huwa available condom.  Hawnhekk mhux qed nitkellem skont il-morali tiegħi imma qed nitkellem bħala Direttur tad-Dipartiment tal-Maternità li jiffaċċja dawn il-problemi ta’ kuljum.  Anke fir-rigward tat-turisti mhux qed nitkellem fuq il-preferenza personali tiegħi jew fuq il-moralità tiegħi imma qed nitkellem fuq kif jiġru l-affarijiet.

L-istudji wrew li l-emergency contraception ma taħdimx wara l-ovulation, fis-sens li pregnancy li tkun bdiet tibqa’ għaddejja jekk inti qed tuża l-levonorgestrel jew l-ulipristal.  Tinsewx li dawn se teħodhom għal ġurnata waħda biss, jiġifieri m’hemmx a long standing effect because this is just one dose for one day.  Issa kien hemm studies li wrew li jkun hemm ... fil-pregnancies imma din mhijiex failure proof.  Nofs l-aborti ġew imwaqqfin imma mhux kollha.  When used properly, f’ċerti pajjiżi dak in-numru naqas.  Fil-bidu sakemm kellhom l-esperjenza bil-levonorgestrel kien qed ikollhom aktar pregnancies minħabba li l-levonorgestrel huwa inqas effikaċi mill-ulipristal biex twaqqaf l-ovulation.

THE DEPUTY CHAIRPERSON:  Ikun hemm withdrawal bleeding?

PROF. MARK BRINCAT:  Ikun hemm withdrawal bleeding però dan ivarja ħafna għax jista’ ikun wara ġimgħa jew wara ġimagħtejn.  L-iktar li kien ivarja meta kienu jieħdu l-yuzpe method, fejn hemmhekk kien idum ħafna biex jiġi l-withdrawal bleeding.  Imma bil-levonorgestrel u bl-ulipristal l-UPA biss jiġi relattivament malajr.  Issa rrid ngħid li aħna ma tantx għandna esperjenza fuqha din u nafu xi tgħid ix-xjenza.  Imma rrid ngħid ukoll li speċjalista mhux xogħlu li jippreskrivi l-emergency medicine.  Dak jiġi xogħol il-GP u xogħol tal-Emerġenza.  U suppost li dawn ikunu available over the counter from the pharmacy.  Ix-xogħol tagħna huwa li nifhmu fl-endocrinology, li nifhmu kif taħdem u li nagħtu pariri fuq kif taħdem.  Nerġa’ ngħid ukoll li jekk se tgħid xi ħaġa inti trid tipprovaha.  M’hemmx passjoni fiha din u trid tkun cold headed u titkellem b’mod xjentifiku fuqha.  Trid tanalizza l-problema biċċa biċċa.  

THE DEPUTY CHAIRPERSON:  Grazzi.  Issa nsejjaħ lil Prof. Victor Grech.  

PROF. VICTOR GRECH (Consultant Peadiatrics):  Sinjuri, jien bl-ebda mod ma jien assoċjat ma’ Prof. Serracino Inglott kif għedtu fil-bidu.  Jien ġejt imqabbad b’mod indipendneti mill-Ministru Chris Fearne biex nagħti opinjoni xjentifika u b’mod indipendenti mill-Medicines Authority.  Aħna ltqajna mal-Kabinett u ltqajna mal-Arċisqof u dur, dur, dur hemm biss dawn il-ħames punti importanti li se nsemmi.  L-ewwel nett, din diġà hawn xi ħaġa bħalha.  Mela dur, dur, dur diġà qiegħda hawn din!  

It-tieni inti tista’ tixtri l-istess ħaġa minn fuq l-internet u tasal gas down id-dar.  

THE DEPUTY CHAIRPERSON:  Imma jrid ikollok ir-riċetta tat-tabib.

PROF. VICTOR GRECH:  (Interruzzjonijiet) M’iniex ċert imma jidhirli li minn fuq l-internet m’għandekx bżonnha.  Sibt website speċifika għal Malta! 

THE DEPUTY CHAIRPERSON:  Jitolbuhielek ir-riċetta u naf x’jien ngħid.  

PROF. VICTOR GRECH:  Jien li sibt m’hemmx għalfejn.  (Interruzzjonijiet)

THE DEPUTY CHAIRPERSON:  Kull online pharmacy dejjem staqsewni għar-riċetta.  

PROF. VICTOR GRECH:  Mhux dejjem imma ħalli nkompli.  It-tielet ħaġa hi li hemm central authorisation biex tiġi din il-pill u allura jekk għada xi ħadd irid iġib kaxxa minnha, niddubita kemm nistgħu nwaqqfuh legalment.  

ONOR. ANTHONY AGIUS DECELIS:  X’inhi din Prof.?  

PROF. VICTOR GRECH:  Hemm central authorisation minn Brussell - ikkoreġuni jekk għandi żball - biex min irid jimportaha jista’ jimportaha.  Kulma qed ngħidilkom hu li din hija kollha a storm in a teacup u ma nistax nifhem kif qegħdin neħlu fuqha!  Mil-letteratura kollha li qrajt f’dawn il-ġimagħtejn, kemm ilu li inkarigani l-Onor. Fearne, ma sibtx paper waħda li tgħid li hemm xi mod kif dawn il-mediċini jwaqqfu l-impjantazzjoni.  Issa hawnhekk mhux se nitkellem fuq id-definizzjoni ta’ ħajja jew fuq id-definizzjoni ta’ tqala imma se nitkellem fuq impjantazzjoni.  Ħalli nagħmluha ċara mija fil-mija; ma sibtx paper waħda li tgħid li din tista’ twaqqaf l-impjantazzjoni.  Ħadd għadu ma wera din l-informazzjoni.  This is basic science.  

Ħalli nsemmi l-aħħar ħaġa u din għaddejtha lill-Arċisqof il-ġimgħa li għaddiet.  L-isqfijiet Kattoliċi diġà għamluha din ir-riċerka u tistgħu ssibu dawn il-papers online. Pereżempju l-isqfijiet tal-Ġermanja jaċċettawha.  Issa dawn ma jistgħux jgħidulek mur ġo nightclub u mbagħad wara ...  Imma dawn għallinqas jaċċettaw li f’każijiet ta’ rape din il-pillola tista’ tintuża.  L-isqfijiet Kattoliċi, bl-etiċisti tagħhom, għamlu r-riċerka tagħhom u ma sabu l-ebda problema sabiex din il-pillola tintuża.  Hija ċara li dawn ma sabu l-ebda prova li hemm xi forma ta’ abort meta tuża’ din il-pillola.  Hawnhekk qed nitkellmu fuq l-isqfijiet tal-Ġermanja.  Min-naħa tiegħi m’għandi xejn aktar xi nżid għax dur, dur, dur dawn huma l-fatti.  Grazzi.

ONOR. DEO DEBATTISTA:  Se jkolli nagħmel din il-mistoqsija għax hija xi ħaġa li lili qed tinkwetani; għalfejn kienu għamluha in the first place?  

PROF. VICTOR GRECH:  Biex ibigħu.  

ONOR. DEO DEBATTISTA:  La kienu qed jiktbu hekk dakinhar għaliex mhux qed jiktbu hekk issa?  
PROF. VICTOR GRECH:  Għax issa waqqfuhom milli jkomplu jiktbu hekk għax m’hemmx provi.  It is a false claim for extra effect u biex ibigħu.  Dak iż-żmien they got away with it mentri llum le. 

THE DEPUTY CHAIRPERSON:  Prof. l-ewwel għedna li kien hemm kważi l-pajjiżi kollha tal-Ewropa li jużaw il-morning after pill imma f’pajjiżi oħra madwar id-dinja, speċjalment dawk li huma Kattoliċi, jużawha wkoll il-morning after pill?  Pereżempju jien informat li s-South America kollha jużawha.  

PROF. VICTOR GRECH:  It is a universal contraception.  Sinjuri, nixtieq nagħmel punt żgħir ħafna imma importanti għax għandu x’jaqsam mal-abort dirett.  Issibu paper oriġinali minn Donohue u Levitt, żewġ ekonomisti, u hemm kapitlu fil-ktieb tagħhom Free Economics, fejn dawn qed juru li meta daħal l-abort naqas il-crime.  Aħna nixtiequ li l-abort ma jidħolx f’pajjiżna u kulma nixtiequ hu li l-unwanted pregnancies ma jiġux imma nafu x’jiġri.  Hawn ħafna nies li qed imorru barra biex jagħmlu dawn l-affarijiet u hawn ħafna nies li qed jaqraw fuq l-internet x’jistgħu jagħmlu biex jevitaw dawn l-affarijiet.  Unwanted pregnancies are unwanted pregnancies and you get bad results on unwanted pregnancies, including abortions or people who grow up to become not wanted characters, with all the problems that this entails!  Issa qed ngħid hekk mhux biex naqbel ma’ Prof. Brincat imma dawn huma l-fatti.  Naħilfilkom li ma tkellimniex fuq din il-ħaġa qabel ma ltqajna quddiem il-Kabinett għax kulħadd għandu x’jagħmel.  Kulħadd qabad jaqra l-affarijiet tiegħu imma kollha għedna l-istess ħaġa. 

ONOR. ANTHONY AGIUS DECELIS:  Tliet professjonisti li studjajtu għal raskom u kollha wasaltu għall-istess konklużjonijiet.  

PROF. VICTOR GRECH:  Hekk hu.  

THE DEPUTY CHAIRPERSON:  Grazzi.  Issa nsejjaħ lil Dr Lara Dimitrijevic mill-Women’s Rights Foundation sabiex tagħtina l-preżentazzjoni tagħha.  

DR LARA DIMITRIJEVIC (Director, Women’s Rights Foundation):  L-ewwel nett nixtieq nirringrazzjakom tal-istedina li għamiltuli avolja wara tliet professuri qed inħossni li m’iniex tal-kalibru tagħhom.  Il-background tiegħi huwa wieħed legali u fil-fatt jiena kont il-persuna li mexxejt sabiex eventwalment nippreżentaw il-protest ġudizzjarju.  Issa x’inhu l-iskop ta’ dan il-Kumitat?  Jiena nemmen li għandu jkun hemm diskussjoni għax qegħdin naraw li hawn ħafna nuqqas ta’ informazzjoni.  Fost l-oħrajn hawnhekk issemmew id-drittijiet tan-nisa, li huma kruċjali, għallinqas għalina, però issemmiet ukoll il-kwestjoni tat-tqala u l-kwestjoni tal-ħajja.  

Hawnhekk qegħdin nitkellmu fuq emergency contraception u jien hekk se nsejħilha għax mhijiex kwestjoni ta’ morning after pill.  M’iniex se noqgħod nirrepeti dak li diġà ntqal.  L-ewwel nett jien m’għandix background xjentifiku imma l-istudji li għamlu referenza għalihom il-Professuri jiena qrajtha wkoll.  U nista’ ngħid li mhijiex xi ħaġa diffiċli biex wieħed jifhimha dik ir-riċerka u tajjeb ngħid ukoll li mill-ebda waħda ma rriżulta li l-emergency contraception hija abortifacient.  U kien dan li wassalna biex nagħmlu l-protest ġudizzjarju tagħna.  

THE DEPUTY CHAIRPERSON:  Qabel ressaqtu l-protest ġudizzjarju tagħkom għamiltu xi tip ta’ riċerka biex taraw jekk intom …  

DR LARA DIMITRIJEVIC:  Għamilna riċerka estensiva.  Ma sparajniex fl-arja imma għamilna r-riċerka tagħna u għalhekk wasalna għall-protest ġudizzjarju minħabba l-fatt li din it-tip ta’ kontraċettiv ma kenitx liċenzjata hawn Malta.  Kien hemm min qal li din il-kontraċezzjoni hija illegali imma mir-riċerka legali li għamilna turina li mhijiex kwestjoni ta’ illegalità imma hija kwestjoni ta’ nuqqas ta’ liċenzjar.  Kien hemm ukoll il-kwestjoni tal-website li llum ġiet korretta imma aħna ħassejna li dik kienet diskriminatorja.  Dan huwa kontraċettiv bħal kwalunkwe kontraċettiv ieħor u huwa disponibbli u għall-użu tan-nisa biss.  U l-fatt li dan mhuwiex aċċessibbli għan-nisa ħassejna li huwa diskriminatorju.  

Hawnhekk nixtieq nagħmel side note għax ma naħsibx li meta ġie introdott il-condom għamilna xi dibattitu parlamentari fuqu u nqala’ dan il-kjass kollu!  Allura meta niġu għall-kwestjonijiet li għandhom x’jaqsmu b’mod dirett man-nisa għandu jqum dan il-kjass kollu?!  Irrid ngħid ukoll li Malta diġà għandha ċerti obbligi għax Malta ffirmat diversi konvenzjonijiet.  Fil-fatt nixtieq nagħmel riferenza għall-Convention on the Elimination of all Forms of Discrimination against Women, is-CEDAW.  Din ġiet irratifikata f’Malta fl-1991 u llum ninsabu fl-2016, jiġifieri għaddew ‘il fuq minn 25 sena imma implimentajna biss dak li ħassejna li għandna nimplimentaw u mhux kollox.  Is-subartiklu (1) tal-artikolu 16 ta’ din il-Konvenzjoni jgħid hekk;  

“There should not be discrimination and there should be a basis of equality between men and women, and the same rights to decide freely and responsibly on the number and spacing of their children, and to have access to information, education and means to enable them to exercise these rights”.  

X’qegħdin ngħidu hawnhekk?  Qed ngħidu li mara għandha dritt tagħżel ukoll l-ispacing u meta se jkollha t-tfal.  Mara se tieħu emergency contraception għal diversi raġunijiet.  Primarjament se teħodha għax ma tridx dik it-tqala però ir-raġunijiet jistgħu jkunu diversi; minħabba li forsi kien seħħ xi żball, forsi għax ġiet stuprata, forsi għax m’għandhiex il-mezzi finanzjarji biex tgħajjex lit-tarbija tagħha jew inkella għax forsi tixtieq tipproċedi fil-karriera tagħha.  Allura jekk forsi jkun seħħ żball u din il-mara tkun tixtieq tipproċedi fil-karriera tagħha, se jkollha tbati l-konsegwenzi meta b’dan it-tip ta’ kontraċettiv setgħet tipprevjeni dak l-iżball u setgħet tkompli b’ħajjitha!?  Jew inkella ġiet kostretta - affarijiet li jiġru hawn Malta - tmur barra mill-pajjiż biex tagħmel abort mentri b’sempliċi pillola setgħet tipprevjeni dan kollu!?  U għalhekk li ħassejna li hija kemxejn diskriminatorja.  

Nixtieq nagħmel aċċenn ukoll għall-fatt li hija diskriminatorja għax il-European Medicines Agency diġà awtorizzat din il-pillola.  Mela allura jekk jien għandi l-mezzi finanzjarji nista’ immur barra minn Malta u nġib din il-pillola!  

ONOR. ANTHONY AGIUS DECELIS:  Prof. Grech qal ukoll li jekk xi ħadd irid jimporta din il-pillola diffiċli biex twaqqfu għax għandu d-dritt li jimportaha.  

DR LARA DIMITRIJEVIC:  Hekk hu, ma tistax twaqqfu.  Jekk m’iniex sejra żball fuq l-ellaOne diġà hemm il-liċenzja tal-Unjoni Ewropea u għalhekk ma tistax twaqqafha imma xorta waħda mhijiex available hawn Malta.  Qiegħda nassumi li r-raġuni hi li s’issa ħadd għadu m’applika għaliha.  Imma nerġa’ ngħid li min għandu l-mezzi finanzjarji jista’ jaqbad u jmur barra minn Malta biex jixtriha minn hemm.  

PROF. ANTHONY SERRACINO INGLOTT:  Għax aħna għednielhom biex ikunu prudenti.  

DR LARA DIMITRIJEVIC:  Jiena mhux se nidħol fil-kwestjoni tar-raġuni.  

THE DEPUTY CHAIRPERSON:  Jistgħu jixtru prodott ieħor li jintuża kontra l-fibroids.  

DR LARA DIMITRIJEVIC:  Dik ukoll hija diskriminatorja.  Mela tajjeb għal min għandu l-mezzi finanzjarji, kif qal il-Prof., jonfoq €247 biex jixtriha u min m’għandux il-mezzi finanzjarji ma jista’ jagħmel xejn!  Ħafna mill-unwanted pregnancies insibuhom fost dawk li huma social cases.  

ONOR. DEO DEBATTISTA:  Mela kemm tiswa l-ellaOne?  

DR LARA DIMITRIJEVIC:  Ma nafx imma min xtraha mill-Ingilterra ġiet tiswih £25. 

ONOR. DEO DEBATTISTA:  U minn hawn Malta kemm tiswa? 

DR LARA DIMITRIJEVIC:  Ma nafx u lanqas qiegħda f’pożizzjoni li ngħid kemm se tiġi tiswa minn pajjiżna.  (Interruzzjonijiet)  

ONOR. DEO DEBATTISTA:  Mhux xorta min għandu l-flus u min m’għandux il-flus?  

DR LARA DIMITRIJEVIC:  Le, aħna mhux hekk qed ngħidu.  

PROF. ANTHONY SERRACINO INGLOTT:  L-ellaOne tiswa €74.  (Interruzzjonijiet)

THE DEPUTY CHAIRPERSON:  Ma nagħmlux cross debates!  

ONOR. DEO DEBATTISTA:  Kemm tiswa l-ellaOne?  

DR LARA DIMITRIJEVIC:  Nerġa’ ngħid li m’iniex f’pożizzjoni li nagħti risposta.  Hawn Malta diġà għandna l-Esmya disponibbli għal min għandu l-mezzi biex jixtriha imma trid ħafna flus għaliha u mhux kulħadd għandu dawn il-mezzi.  Nerġa’ ngħid li dan id-dibattitu huwa importanti imma ma nafx għalfejn qam dan il-kjass kollu!  Naħseb li hawnhekk ħareġ ukoll il-punt ta’ kemm għandna gender stereotyping hawn Malta, u din irridu nindirizzawha.  Għandna dan il-kunċett li l-irwol tal-mara huwa dak ta’ childbearing u li issa, għax qiegħda titkellem fuq li tixtieq tipprevjeni t-tqala u li tixtieq li tkun hi li tagħżel x’tixtieq f’dak il-mument ta’ ħajjitha, qegħdin inqajmu dan il-kjass kollu!  (Interruzzjonijiet)  Iva, ħafna għandu x’jaqsam dak li qed ngħid!  

ONOR. DEO DEBATTISTA:  Dak li qiegħda tgħid huwa out of subject!  

DR LARA DIMITRIJEVIC:  No, not at all għax l-Istat għandu l-obbligu li jaċċerta ruħu li l-kontraċettivi huma disponibbli għall-poplu.  Mela jekk jien qiegħda nillimita - biex ma nużax il-kelma “nipprojbixxi” - jew m’iniex qiegħda noffri l-aċċess għalihom, mela hemmhekk għandi gender discrimination.  

THE DEPUTY CHAIRPERSON:  Fil-fatt you can ask any sociologist and he will tell you li minn mindu saru available l-ewwel contraceptive pills, in-nisa ma baqgħux aktar meqjusa bħala childbearers.  

DR LARA DIMITRIJEVIC:  Hekk hu.  Inħoss li din l-issue għandha tiġi indirizzata għax hija xi ħaġa li tinħass sew.  U minn din id-diskussjoni kollha ħareġ il-punt li l-mara ma tistax titkellem fuq l-għażla tagħha.  (Interruzzjonijiet)  L-Istat għandu l-obbligu li meta niġu għall-kontraċettivi jew għall-health issues jirrispetta, jipproteġi u jaċċerta ruħu li l-mara mhux qiegħda tiġi diskriminata minn dritt fundamentali.  Fil-fatt hawnhekk qegħdin nitkellmu fuq id-dritt fundamentali tal-mara tal-għażla, tal-ispacing u tat-timing tat-tfal tagħha.  (Interruzzjonijiet)  Fuq l-unborn child nixtieq nagħmel aċċenn hawnhekk.  Jien m’iniex professur u lanqas tabib imma għandi background legali.  Meta niġu hawnhekk …  

ONOR. ANTHONY AGIUS DECELIS:  Jekk nagħmlu cross debates mhux se nifhmu lil xulxin u huwa importanti li nifhmu lil xulxin.  Jien tgħallimt ħafna llum u kelli impressjoni mod imma sibt li l-affarijiet huma ħafna differenti.  Għalhekk hemm bżonn li nitgħallmu.  Veru qegħdin 30 sena tard imma almenu forsi xi darba naslu.  

THE DEPUTY CHAIRPERSON:  Għall-inqas xi darba nibdew.  Dr Dimitrijevic kompli bl-intervent tiegħek jekk jogħġbok.  

DR LARA DIMITRIJEVIC:  Mill-aspett legali rridu nkunu ċari.  Saru ħafna diskussjonijiet fuq il-moralità u naturalment kulħadd għandu dritt għall-opinjoni morali tiegħu, però hawnhekk smajna min-naħa tax-xjenza jgħidulna li l-emergency contraception mhijiex abortifacient.  Li forsi ma tantx ħareġ biċ-ċar – imma nistgħu niġu korretti għax hawn ħafna tobba u xjentisti preżenti – imma ntqal ukoll hu li t-tqala tibda meta ssir l-implantation.  Nerġa’ ngħid li hawnhekk m’aħniex qegħdin nitkellmu fuq il-moralità ta’ wieħed x’jemmen …  

THE DEPUTY CHAIRPERSON:  Fuq meta tibda l-ħajja qiegħda titkellem?  

DR LARA DIMITRIJEVIC:  Le, jien qiegħda nitkellem fuq tqala.  Importanti ħafna li nitkellmu fuq it-tqala u t-tqala tibda mill-mument li l-fertilised egg taqbad mal-utru, jiġifieri meta jkollok l-implantation.
 
ONOR. DEO DEBATTISTA:  Life begins at conception!  Tħallatx!  

DR LARA DIMITRIJEVIC:  M’iniex qiegħda nitkellem fuq li l-ħajja tibda mal-konċepiment imma qiegħda nitkellem fuq il-bidu ta’ tqala, li huma żewġ kunċetti kompletament separati.  

ONOR. DEO DEBATTISTA:  Mhuwiex is-suġġett tal-lum.  (Interruzzjonijiet)  

DR LARA DIMITRIJEVIC:  M’iniex qiegħda nbiddel is-suġġett!  

ONOR. DEO DEBATTISTA:  Qiegħda tbiddel is-suġġett!  (Interruzzjonijiet)  Life begins at conception! 

THE DEPUTY CHAIRPERSON:  Jekk jogħġobkom m’hemmx cross debates!  Il-mistednin li mhumiex fuq il-panel ma jitkellmux!  Kompli Dr Dimitrijevic.  

DR LARA DIMITRIJEVIC:  Għalhekk qiegħda ngħid li dan huwa kruċjali.  (Interruzzjonijiet)

THE DEPUTY CHAIRPERSON:  Jekk jogħġbok Sinjur, poġġi bilqiegħda u m’hemmx interruzzjonijiet! 

DR LARA DIMITRIJEVIC:  I am not out of subject u jekk tħalluni nitkellem nispjega dak li rrid infisser.  

ONOR. ANTHONY AGIUS DECELIS:  Il-Professur qed jgħid li m’hemmx conception in the first place.  

DR LARA DIMITRIJEVIC:  Lanqas biss se nidħol fiha dik.  Jien hawnhekk qed nitkellem fuq tqala.  

THE DEPUTY CHAIRPERSON:  Issa kulħadd se jkollu ċ-ċans jagħmel il-mistoqsijiet tiegħu.  

DR LARA DIMITRIJEVIC:  Nerġa’ ngħid li jien qiegħda nitkellem fuq tqala u għalhekk huwa kruċjali li wieħed isemmi t-tqala.  

THE DEPUTY CHAIRPERSON:  Fil-fatt inti ma semmejtx il-bidu tal-ħajja imma semmejt il-bidu tat-tqala.  

DR LARA DIMITRIJEVIC:  Hawnhekk jien qiegħda nitkellem fuq il-kwestjoni tax-xjenza u tat-tqala.  Jekk din m’għandhiex effett fuq l-implantation u anke r-riċerkaturi jgħidu li l-emergency contraception ma taffettwax it-tqala, mela ma tistax tgħid li hija abortifacient.  Nerġa’ ngħid li jiena ġejja mill-kamp legali u biex ikollok abortifacient irid ikollok intentional miscarriage of the embryo.  Id-definizzjoni tal-abort skont il-liġi tagħna hi dik.  Għalhekk kollox iħoll u jorbot imma rridu nkunu ċari.  Smajna ħafna diskorsi u jekk qegħdin hawn biex niddiskutu l-affarijiet ħalli l-poplu jkun informat, importanti li wieħed jifhem li t-tqala hija kwestjoni separata.  

THE DEPUTY CHAIRPERSON:  Grazzi.  Tixtieq iżżid xi ħaġa oħra Dr Dimitrijevic?  

DR LARA DIMITRIJEVIC:  Le.  

THE DEPUTY CHAIRPERSON:  Tista’ twieġeb xi ftit mistoqsijiet?  

DR LARA DIMITRIJEVIC:  Iva.  

THE DEPUTY CHAIRPERSON:  L-Onor. Anthony Agius Decelis.  

ONOR. ANTHONY AGIUS DECELIS:  Jien sodisfatt bl-ispjegazzjonijiet li tawni l-esperti u m’għandix mistoqsijiet.  Dr Dimitrijevic nirringrazzjak tal-preżentazzjoni tiegħek u napprezza ħafna dak kollu li għedtilna.  Imma nerġa’ ngħid li nħoss li għandi nibqa’ fuq dak li qalulna b’mod xjentifiku l-esperti.  

DR LARA DIMITRIJEVIC:  Kif għamilna aħna wkoll.  

THE DEPUTY CHAIRPERSON:  Grazzi.  Jidher li smajna lill-mistednin kollha u għalhekk se naġġorna din il-laqgħa għal nhar it-Tnejn li ġejjin.  Nirringrazzjakom.  

Fid-9:22 p.m. il-Kumitat aġġorna għal nhar it-Tnejn 25 ta’ Lulju 2016 fis-6:45 p.m.








 
